
Аилацәажәара 

31 шықәса ҵит Аԥсны Аџьынџьтәылатә  еибашьра ианалагаз аахыс

Ҳажәлар  рахь
Аԥсны Ахада Аслан Бжьа-

ниа Аԥсны жәлар Рџьын
џьтәылатә еибашьра иана
лага аахыс 31 шықәса 
аҵ ра ина маданы ааԥхьара 
ҟаиҵеит. 

Акыр иаԥсоу ҳажәлар! 
31 шықәса уажәаԥхьа, 1992 

шықәса август 14 азы иала
геит ҳажәлар рҭоурых аҿы 
зегь раасҭа итрагедиаз ада
ҟьақәа руак – 19921993 
шықәсқәа рзы Аԥсны жәлар 
Рџьынџьтәылатә еибашь
ра. Аӷа ҳҭынч тәыла имҳәа
мырза дақәлеит, рықәхра, ре
им  ҵәара хықәкыс иҟаҵаны, 
Ҳажә лар мчыла дара рҳәа
тәа хьы риагара хықәкыс 
ишь ҭыхны, усҟантәи ашықәсқәа 
р а а н  Қ ы рҭ т ә ы л а  а н а п х г а 
р а  ади п ломатиа абызшәа аасҭа 
еиӷьыршьеит абџьари атанкқәеи. 
Ар рнапынҵақәа зырҭаз иацтәи 
ацә гьоуцәа ҳАԥсны ашьаҟьара 
рҽа  зыркит. 

Амилаҭтә ҷыдарақәа рыла ауаҩ
шьрақәа, аҭынч уааԥсыра, азе иԥш 

мазара, амилаҭтә мал рганахьала 
ақәыларақәа, арҳәрақәа ҳтәыла 
зегьы рымҽхаркит.

Аха ҳажәлар ргәы мыҭрысит, 
иналукааӡаша Аԥыза В.Г. Ар
ӡынба иааԥхьара рыбжьы ақәы
р ганы, Рыԥсадгьыл ахьчара 
иазы қәгылеит. Аиаша зганахь 
иҟаз  аԥсуаа инарывагыле
ит ми  лаҭрацәала еилоу ҳтәы

ла еи уеиԥшым амилаҭқәа рха
ҭарнакцәа: аурысцәа, аерманцәа, 
абыр зенцәа, ақырҭцәа уҳәа 
егьырҭгьы. 

Ацхырааразы иааит Нхыҵ
Кав  казынтәи ҳашьцәа, адунеи 
еиуеиԥшым атәылақәа рҟны инха
уа ҳџьы нџьуаа, Алада Урыстәылеи, 
Прид нестровиеи, Ашьхатә Ҟара
бахи рҟнытә хатәгәаԥхарала 
аиба шьцәа. 

Рхырыԥсы ақәҵа, ацәыӡ дуқәа 
рыманы Аԥсны жәлар аҟазааразы 
рзин рыхьчеит, агрессор дыԥ ха
дырсит. Усҟантәи ахҭысқәа 
иага атрагедиа рыцзаргьы, ҳара 
еилаҳ каауеит убасҟан хьыӡҳәала 
ишы ӡрыжәхаз ҳҳәынҭқарра, жәа
шықәсала ԥхьаҟа аԥсуа жәлар 
рҭоурыхтә лахьынҵа ауасхыр ша
зышьҭарҵоз.

Наунагӡа ҳгәалашәараҿы иҟа
заауеит Аиааира Амш лаша 
иза  ԥымлаз, ҳреихырхәоит аве
те ранцәа, аиааира згаз ажәлар, 
Аԥс ны Аҳәынҭқарра иамазааит 
аҭынчра, ашәҭыкакаҷра.

А.БЖЬАНИА,
Аԥсны Аҳәынҭқарра Ахада
Аҟәа ақ, 2023 ш. август 14

А ҟ ә а ,  а в г у с т  1 4
1992 шықәса, август 14 рзы аҧсуа 

жәлар аҟазаареи аҟамзаареи  инеины 
инҭагылт. Иҳақәлаз аҕа иганахьала 
аҧсуаа ахаан ҽеи ишазҧшымызгьы, 
уи аҽны аибашьра иалагоит ҳәа 
аӡәгьы дыҟамызт. Аха аҧсуаа рыҷ
кәынцәа ихьаҵуаз ракәмызт. Аҕа 
џьаҧҳанылеи уааҧсыралеи имч акыр 
ишеиҳазгьы, ҳаҷкәынцәа гәымшәақәа 
рхырыҧсы иамеигӡа, гәшәарак ҳәа 
ҟамҵаӡакәа, напышьашәалаҵәҟьа аҕа 
иҿагылт. 413 мшиҵхи ицоз аибашь
ра аҟны иҭахеит зықьҩыла ҳҵеицәа 
хазынақәа. Иҭахеит аҧсуа жәлар ац
хыраара анырҭахха иарҕьажәҩаны 
ирывагылаз хатәгәаҧхарала Аҧсны
ҟа еибашьра иааз ҳашьцәа. 

Август 14 лахьеиқәҵаратә мшны 

иаанхоит аҧсуа жәлар зегьы рзы. 
Аибашьра аан иҭахаз ҳҵеицәа ргәа
ладыршәарц Аҟәа, АхьӡАҧша апарк 
аҟны ашәҭқәа шьҭарҵарц уахь ине
ит Аҧсны Аҳәынҭқарра Ахада иха
ҭыҧуаҩ Бадра Гәынба, атәыла Ахада 
Иусбарҭа аиҳабы Џьансыхә Нанба, 
Аҧсны иҟоу Урыстәыла ацҳаражәҳәаҩ 
Михаил Шургалин, Жәлар Реизара 
адепутатцәа, Аиҳабыра иалоу, аи
башьра аветеранцәа, аҧсадгьыл ахь

чаразы иҭахаз ҳҵеицәа ранацәа. 
Агәаларшәаратә мшы аҽны Аиҳа

быра рхаҭарнакцәа, иара убасгьы 
ауаажәларратә усзуҩцәа, аҿар, 
ахәыҷ қәа аҭааит, ашәҭқәа шьҭарҵеит 
аиба шьра ианалага раҧхьатәи амш 
инар кны ҳаибашьцәа ираҧхьагылаз, 
зыхьӡ ҳәаны аҧсра иаҧылоз, анацәа 
зыхь ӡала инықәуаз Аҧсны Раҧхьатәи 
Ахада Владислав Арӡынба иҳаҭгәын. 

Август 14 рзы Владислав Арӡынба 
ихьӡ зху Аибашьратә Фырхаҵара 
АхьӡАҧша аҳәынҭқарратә му
зеи аҟны иаатит афотоцәыргақәҵа. 
Уаҟа аџьынџьтәылатә еибашьра
ан хатә гәаҧхарала еибашьуаз 
Аҧс ны Афырхаҵа Сулҭан Сосна
лиев иҧс ҭазаартә мҩа аазырҧшуаз 

афо тоса хьақәа цәыргақәҵоуп. Иара 
убасгьы хатәгәаҧхара Аҧсны иеи
башьуаз ҳашьцәа, иҭахаз, аибашьра 
ашь ҭахь зыҧсҭазаара иалҵыз рфото
сахьақәагьы.  

Агәалашәаратә мшы иазкыз ацәыр
гақәҵа иаҭааит Аҧсны Ахада Иус
барҭа анапхгаҩы Џьансыхә Нанба, 
Аҧызаминистр актәи ихаҭыҧуаҩ, 
ақыҭанхамҩа аминистр Беслан Џьо
пуа, Аҧсны иҟоу Урыстәыла ацҳа

ражәҳәаҩ Михаил Шургалин, аи
башьра аветеранцәа, ауаажәларра 
рха ҭарнакцәа. 

Ацәыргақәҵа аартра хацыркын аи
башьра ианалага амш аҽны Аҧсны 
Раҧхьатәи Ахада Владислав Григори
иҧа Арӡынба телехәаҧшрала иҟаи
ҵаз ааҧхьара архивтә нҵамҭа арба
рала. 

Ацәыргақәҵа аартра аҟны иқәгылаз 
атәыла Ахада Иусбарҭа аиҳабы 
Џьансыхә Нанба иазгәеиҭеит аиба
шьра имҕьаӡо ахәрақәа шыннажьыз 
аҧсуа жәлар ргәаҵаҿы мацара 
акәы мкәа, иҳавагылаз, ҳаҧсадгьыл 
ҳац зыхьчоз ҳаиашьаратә жәларқәа 
рыгәқәа рҿгьы. «Хатәгәаҧхарала еи
башьра Аҧсныҟа иааз, иахьа абраҟа 
иҳалагылоуп, иҟоуп иҭахаз, аибашьра 
ашьҭаз зыдунеи зыҧсахыз. Ҳарҭ, аҿар, 
ахааназгьы иаҳхаҳмыршҭыроуп урҭ. 
Ҭабуп ҳәа шәасҳәоит иахьа абраҟа 
иҳалагылоу ҳашьцәа. Ҳаҧсадгьыл 
ашәарҭара ианҭагыла, хәыцрак ҳәа 
ҟамҵакәа шәарҕьажәҩаны шәҳа ва
гылеит», – иҳәеит Џьансыхә Нанба. 

Ацәыргақәҵа аартра иалахәыз 
Ҟа  бардаБалкариа Ареспублика 
аҟын  тәи хатәгәаҧхарала еибашь
уаз аветеран Сергеи Иахогоев иқә
гы лараҿы иазгәеиҭеит аҧсуа жәлар 
хацәнамырха аҕа иҿамгы лаз ҭ гьы, 
ха тәгәаҧхарала еибашьра иааз 
ирыл шоз шмаҷхоз. «Август 14 тра
гедиа духеит аҧсуа жәлар рзы. 
Иахьа иаҳҳәоит хатәгәаҧхарала 
иааны иҳацеибашьыз рыда аиааи
ра ҳзаҧыломызт ҳәа. Мап. Шәа ра 
шәыҧсадгьыл ахь чаразы шәым
гылазҭгьы, шьҭа хь   ҟа шәхьа ҵызҭгьы, 
ҳарҭ аӡәгьы ҳшәы хәаӡомызт. Шәара 
иаашәыр ҧшит ишәымаз агәаҕьра, 
хәыҷидуи зе гьы аҕа шәиҿагылеит. 
Ари шәара шәиааироуп», – иҳәеит 
авете ран. 

Аибашьра ианалагаз амш иаз
кыз ацәыргақәҵаҿы ҩышә инар зы
наҧшуа афотосахьақәа цәыр  га
қәҵоуп. Урҭ рхыҧхьаӡараҿы 
иҟо  уп ҳаҕа иҿагыланы еибашьу аз, 
иҭахаз, аибашьра ашьҭахь зыҧ
сҭа заара иалҵыз аҭыҧҳацәа рфо
тосахьақәагьы.  

Ш. ТОРЧУА

Август 15 – Хатәгәаԥхарала 
еибашьуаз Рымш

Аԥсны Ахада Аслан Бжьаниа 
Хатә гәаԥхарала еибашьуаз 

Рымш иазк ны ааԥхьара ҟаиҵеит:
Акыр иаԥсоу Хатәгәаԥхарала 

аибашьцәа, гәыкԥсыкала ишәы
дысныҳәалоит шәныҳәа – Хатә
гәаԥхарала еибашьуаз Рымш.

31 шықәса уажәаԥхьа иалаге
ит Аԥсны жәлар Рџьынџьтәылатә 
еибашьра. Аҟабарда жәлар ина
лукааша рҵеи Сулҭан Асламбек
иԥа Сосналиев хадара ззиуаз 
хатәгәаԥхарала аибашьцәа раԥ
хьатәи ргәыԥқәа аибашьра иа
налага адырҩаҽны ацхырааразы 
иааит.

Ақырҭуа агрессор иҿагыланы 
ахақәиҭразы ақәԥара раԥхьатәи 
амшқәа инадыркны иааирала 
ихыркәшахаанӡа ҳажәлар рыжә
ҩахыр нарыдҵаны еибашьуан 
Алада Урыстәыла, Нхыҵ—Кавказ 
ареспубликақәа, аҳәаанырцәтәи 
ҳадиаспора аҟнытә ҳџьынџьуаа, 
Ареспублика АахыҵУаԥстәыла, 
При д нестровтәи Молдавтәи 
Аре спублика рҟынтәи ахатә гәаԥ
харауаа.

Аԥсны жәлар имҩаԥыргоз 
аиба шьра иаша иалахәыз зегьы 
рхамеигӡара, рхымшаҭара ирыб
зоураны иҳахьчеит Аԥсны аха
қәиҭра, ахьыԥшымра.

2000ҩык инареиҳаны хатә
гәаԥхарала аибашьцәа алахәын 
Аԥсны жәлар Рџьынџьтәылатә 
еибашьра. Урҭ рахьтә 259ҩык 
инарыцны иҭахеит. Аԥсны жәлар 
нау нагӡа ҳаҭыр ақәырҵоит Аԥс
ны зыԥсҭазаара ахҭнызҵаз хатә
гәаԥхарала аибашьцәа ргәы
м шәара. Ҳхы лаҳарҟәуеит урҭ 
рфы р хаҵара аҿаԥхьа.

Хьыӡҳәала хатәгәаԥхаралатәи 
ахеи дкылара аешьаратә цхыра
араҵәҟьеи аидгылареи ирҿыр
ԥшы гахеит, иуадаҩыз аам ҭазы 
иар ӷәӷәеит ҳажәлар рдоуҳа, аиа
аирахь ихьанарԥшит.

Аԥсны иҿыцӡоу аҭоурых хьӡи

ԥшеи змоу адаҟьақәа наунагӡа 
изырԥшӡаз хатәгәаԥхарала аиба
шьцәа рфырхаҵара еиҵагыло 
абиԥарақәа рзы афырхаҵареи, 
агәымшәареи, агәаӷьреи ирҿырԥ
шыгахоит. Ҭабуп ҳәа раҳҳәоит 
ифыр хаҵаҵәҟьаны, аиашара 
иазы қәԥаҩцәаҵәҟьаны зхәыҷқәа 
за аӡаз анацәа, абацәа. 

А кыр иаԥсоу хатәгәаԥхарала 
аибашьцәа, ҳажәлар ҵыхәаԥ ҵәа
рада ҭабуп ҳәа шәарҳәоит, ҳарҭ 
ҳаимаздауа аешьареи наҟааҟ 
аихаҵгылареи ирыхӡыӡаауеит.

Еиҭах азин сышәҭ шәареи шәҭа
ацәарақәеи ирзеиӷьасшьарц 
агәа б зиара ӷәӷәа, аманшәалара, 
ажәҩан цқьа.

* * *
Иара убри аҽны абри Амш 

иазкыз агәырӷьаратә усмҩа ԥга
тәқәа мҩаԥысит АқалақьФыр
хаҵа Гәдоуҭа. Аԥсны жәлар 
Рџьынџьтәылатә еибашьра аан 
аб ра ауп иахьыҟаз Кавказ ашь
харуа жәларқәа Рконфедерациа 
аштаб.

Аԥсны Ахақәиҭреи Ахьыԥ шым
реи зхы рықәызҵаз хатәгәа
ԥха рала аибашьцәа ргәала дыр
шәарц уахь  инеит Аԥсны Аха да 
ихаҭыԥуаҩ Бадра Гәынба, Аха
да Иусбарҭа анапхгаҩы Џьан
сыхә Нанба, Аԥы зами нистр 
ак тәи ихаҭыԥуаҩ Беслан Џьо
пуа, Аԥызаминистр ихаҭы ԥуаҩ 
Владимир Делба, Жәлар Реи
зара адепутатцәа, Аиҳа быра 
иалоу, Аԥсны иҟоу Уры стәыла 
ацҳаражәҳәаҩ Михаил Шурга
лин, Аԥсны иҟоу АахыҵУаԥстәыла 
ацҳаражәҳәаҩ Олег Боциев, Аԥсны 
Приднестровтәи Молдавтәи Аре
спублика аофи циалтә хаҭарнакра 
ахада Гарри Кәыпалба, хатә
гәаԥхарала аибашьцәа, Аԥсны 
Арбџьар Мчқәа рыррамаҵзуҩцәа, 
аиба шьра аветеранцәа, ауаажәлар 
рха ҭарнакцәа.



2  ад. «Аԥсны», № 47-48
Агәыԥ «Ҟабарда» аибашьцәа рымҩа 

Изынагӡамхаз «Адыгэ нысэ»…
Аԥсны жәлар ҳџьынџьхеиқәырхаратә еи-

башьра аҭоурых аҿы амш хьанҭақәа ируакуп 
апрель 14, 1993 шықәса. Уи аҽны Гәдоуҭатәи 
акультуратә Ҩны аҟны наӡаӡа бзиала ҳәа 
раҳәаны, аҵыхәтәантәи рымҩахь – Ҟарачы
Черқьесиеи ҞабардаБалкариаҟеи инаскьа ргон 

хатәгәаԥхарала иааны ҳаԥсадгьыл ҳацзыхьчоз 
ааҩык афыр хацәа рҭоубыҭқәа. Урҭ ҳҭоурых ҿыц 
азы лакәтә фырхаҵак иҩызахаз Владимир (Гена) 
Карданов дзыԥхьагылаз, ашәымҭакала еицҭахаз 
агәыԥ «Ҟабарда» аибашьцәа ракәын.

Аԥсны мраҭашәаратәи ахәҭа 
ахақәиҭтәра ашьҭахь иԥсаҟьаны 
еиуеиԥшым аԥшыхәражәыла
ратә еиҿкаарақәа рҟны Ҟабарда
Бал кариантәи хатәгәа ԥхарала 
иааны еибашьуаз ирыӡбеит 
иаԥыр ҵарц, урҭ еидызкылоз 
агәыԥ, «Ҟабарда» ҳәа хьӡыс изауз. 
Алахә цәа еицҿакны ԥызас далыр
хит Владимир (Гена) Карданов.

1967 шықәса алагамҭазы Ҟаба
рдаБалкариа Урвантәи араион 
Аргудан ақыҭан ииз, араионтә 
га зеҭ «Маиак» аредакциа аусзуҩ, 
зԥа Азамаҭ – шықәсыки хымзи, 
зыԥҳа Жанета – ҩымз рхыҵуаз, 
Гена Карданов «шәыҽшәырӷәӷәа, 
ҳашьцәа аԥсуаа, ара ҳаҟоуп шәа
шьцәа аҟабардақәа» ҳәа август 17 
рзы Гәымсҭатәи ахырӷәӷәарҭаҿы 
дыҟан.

Гена Карданов бжьымз ро уп 
Аԥс ны аҟазаара Ҳазшаз иахьиа
ҭәеишьаз, аха уи аамҭа кьаҿ 
иалагӡаны ихьӡиԥша шәы шы
қәсала ҿаԥыцла еимдо зыӡ бахә 
рҳәо жәлар рфырхацәа дыруа
ӡәкхеит. Уи аибашьра ацәа ҳәаҿы 
аказы ихы деигӡомызт иана кәы
заалак. Иҟазшьа аҷыда рақәа иру
акын, икәшамыкә ша иҟаз зыхьчоз 
ԥхаррак, иназыцҵоу гәыбылрак, 
хӡыӡаарак ахьи хылҵуаз.

Ақалақь Гагреи Аԥсны аҩада
мраҭашәаратәи ахәҭа зегьи 
рхақәиҭтәреи, 1992 шықәса нои
абр мзазы Шроматәи ажәылареи 
рышь ҭахь, агәыԥ «Ҟабарда» Гәым
сҭатәи аибашьратә цәаҳәаҿы 
руал ԥшьа нарыгӡон. Урҭ есымшаа
ирагьы агәымшәареи, ухаҿы заа
гара уадаҩу аилҟьареи агәаӷьреи 
аадырԥшуан, рымчра изныкымкәа 
ирнырхьан ақәылаҩцәа, еиҳа
ракгьы Мрагыларатәи афронт 
аҟ ны. Ампыҵахалаҩцәа рхыр
ӷәӷәарҭақәа жәабала рымца наӡа
ӡа еиқәдыртәахьан. 

Аԥсны Мрагыларатәи ахәҭаҿы 
аҭагылазаашьа еиҳа иахьы уа
даҩыз аҟнытә, ҭагалан аҽеи
ҩшамҭазы, ноиабр 19 рзы агәыԥ 
«Ҟабарда» уахь идәықәҵан. 
Уаҟа ашықәс анҵәамҭанӡа ҳар
ԥарцәа ирывагылан. Еицырды
руа Саида Делԥҳа дахьҭахаз, 
ақыҭа Маркәыла ахақәиҭтәразы 
ажәылараан, фыр хаҵарыла Аԥсны 
ахьчара рхы ақәы рҵеит ари 
агәыԥ аҟнынтә ԥшьҩык: «Агәым
шәаразы» амедал занашьоу Абаев 
Руслани, Ҳа рунов Леониди, Дыше
ков Зубери, «Леон иорден» зана
шьоу Хагабанов Арсени.

1993 шықәса алагамҭазы Гәым
сҭатәи ахырхарҭала аҳҭны қалақь 
ахақәиҭтәразы лымҳа ҭасқәак зауз 
Гена Карданов гәыԥҩык иҩызцәа 
ицны дхын ҳәуеит, илыҵшәадахаз 
ианвар 5 рзы имҩаԥгаз уи ажәы
лара аҽалархәразы. Усҟан, 18
ҩык аҟабардақәеи 6ҩык аԥ суааи 
рыла ишьақәгылаз агәыԥ иш ра
ҭәаз инарыгӡеит рҿаԥхьа иқә гы
лаз адҵа, аха… 

Мышқәак  рнаҩс , ианвар 
7 рзы  дырҩегьых иԥрит 
урҭ Тҟәар чалҟа, уаҟа февраль ан
ҵәамҭазынӡа рыҟазаара иалаг

ӡаны иалахәын Ԥақәашьтәи 
ажәы  лара, иҭархаз аибашьыгатә 
ҳаир план СУ25 аԥырҩы, аофи
цер Надирашвили ирбаандаҩра, 
аӷа ихырӷәӷәарҭақәа рахь аԥшы
хәрақәа рымҩаԥгара, урҭ раан 
иҭахеит 20 шықәса зхыҵуаз 
агәымшәа, «Леон иорден» зана
шьоу Дыгов Муҳамеди, иоуз ахәра 
ӷәӷәа мчыбжьык ашьҭахь зы
ԥсҭазаара ҿахнаҵәаз «Леон иор
ден» занашьоу Масаев Хадиси.

Анаҩс , а гәыԥ рҽеихшаны 
Мрагы  ларатәи афронт аҟны иаан
хаз Ӡагоев Аскер (14. 06. 93 ш. рзы 
Ажа ра ақыҭа азааигәара иҭархаз 

авер то лиот  дҭан) командаҟаҵаҩыс 
дааны жьны егьырҭ Гена Карда
нов дышраԥызаз Гәымсҭатәи 
аиба шьратә цәаҳәахьы ииасит. 
Иалахәын Аԥсны ахақәиҭтәразы 
зегьы раасҭа ишьаарҵәырахаз 
март 1516тәи ажәылара.

Аамҭа цон… Иҭахон аҵеицәа… 
Ахызаҵә иҿахнаҵәоз аԥсҭазаара 
қәыԥшқәа рхыԥхьаӡара иац
лон… Урҭ ршьоура иазгәышьуан 
ахырӷәӷәарҭақәа рҿы итәаз аԥса
дгьыл ахьчаҩцәа.

Агәыԥ «Ҟабарда» аԥыза аи
башьра аамҭа иалагӡаны ҩынтә 
роуп иҭаацәа рыбла аҭаԥшра, 
мышқәак рылаԥхьара аниаӡаха. 
Аҵыхәтәантәи аҩны иҟазаара 
аан, Аԥсныҟа амҩа иқәлара, игәа
кьацәа рылахь шеиқәнаҵоз гәаз
ҭаз Гена: «Сҭахара шысныруагьы, 
сымцар ҟалом, уа сыҟазароуп 
са ра», – ҳәа раҳәаны ддәылҵит 
иҩны.

Ҳажәлар  агәыхь  ду  рыззырҵысыз 
ажәылара ашьҭахь, зыҩнуҵҟатә 
ҭагылазаашьа еиҟарамыз, зхы 
знапаҿы аагаразы мчыбжьқәак 
аԥсеиҭакра зыҭаз аибашьцәа 
ргәыԥ қәа , зылахь аиҵыхра 
зцәыуадаҩыз, Аԥсны аԥсабара 
аҿы хара аҽаназнакуаз апрель 
алагамҭазы, Ешыратәи рҭабиақәа 
рахь ихынҳәуан. Урҭ иреиуан 
агәыԥ «Ҟабарда» аибашьцәагьы.

Апрель 13… иаашар рҽеиҭ ны
рыԥсахлараны иҟоуп, амра лхы
қәгылахьеит… Руслан Жилетежев 
ишицәаҩаз еиԥш, имыцхәцәахаз 
аҭынчра маҷк иааиҭеикырц, 
иҩыз цәа днары лаԥшны, ибжьы 
ны ҵак, иац зырӷызуа арҳәагақәа 
рцын хәрас, инапқәа иарма шьам
хы инықәырхәмаруа иаацәы ри
геит «Адыгэ нысэ»…

Ашәымҭак акәхеит… иҭҟәацит 

аминаршәга иаанашьҭыз ахы, 
агәыԥ рыгәҭаҵәҟа… Иҭахеит жәҩы
уаак: агәыԥ «абчараҳ» Аԥсны 
Афыр хаҵа Владимир (Гена) Кар
данов; агәыԥ аԥыза ихаҭыԥуаҩ, 
сынтәа диижьҭеи 60 шықәса ҵуа, 
«Агәымшәаразы» амедал за
на  шьоу Роберт Лихов; зҩажәа 
шықә с хыҵра жәеиза мшы аг
хаз, «аԥсуаа ҳара иҳазгәакьаӡоу 
жәла руп» ҳәа згәы иамыртәоз, 
«Агәымшәаразы» амедал зана
шьоу Анзор Шогенов; ҩажәи 
ԥшьба шықәса рыда злахьынҵа 
ианымыз, «Агәымшәаразы» аме
дал занашьоу Камбулат Зани

лов; згәыӷра лашақәа рынаӡара 
зқәашьымхаз, «Агәымшәаразы» 
амедал занашьоу Задин Тарчоков; 
еснагь аччаԥшь зҿықәыз, хәыҷы 
хьыӡны Лиута ҳәа зарҳәоз, иахьа 
уажәраанӡагьы Аԥсны хәыҷи
дуи бзиа ибаны инарыгӡо адыга 
жәлар рашәа «Адыгэ нысэ – Адыга 
ҭаца» ахкынагӡаҩ, «Леон иорден» 
занашьоу – Руслан Жилетежев; 
аҟарач, хымз зхыҵуаз еициз хҩык 
аԥҳацәа раб, «Агәымшәаразы» 
амедал занашьоу Ислам Шида
ков; ачерқьес, «Агәымшәаразы» 
амедал занашьоу Виачеслав 
Шха чев; аԥсуа, агәыԥ «Ҟабарда» 
анаԥ ҵаха инаркны уи иалаз, еид
на кылаз арԥарцәа аҭабиақәа  
рҟнытә рыԥсеиҭакрақәа раан, 
Гәдоуҭа ақалақь аҟны хатәы ҩнык 
еиԥш изҭаауаз аԥшәма, «Агәы
мшәаразы» амедал занашьоу – 
Анзор Қаԥшь.

Ааха дуун ари НхыҵКавказтәи 
ахатәгәаԥхаҩцәа рзы мацара 
акәы мкәа, Аԥсны иқәынхоз зегьы 
рзы, агәрахаҵара рцәыуадаҩын. 
Аха…

Аамҭақәак рнаҩс агәыԥ «Ҟабар
да» ашьаҭала еиҿкаахеит адҵа 
ҷыдақәа назыгӡо аԥшыхәражәы
ларатә архәҭа, зҩызцәа рҟны «ко
миссар Катани» ҳәа ахьӡшьара зауз, 
Аԥсны Афырхаҵа, аибашь ра ашьҭахь 
(1994 ш. август азы) амҩатә машәыр 
иахҟьаны зыԥс ҭазаара ҿахҵәаз Му
аед Шоров командаҟаҵаҩыс дама
ны. Уи иҭа хаз аҵеицәа ршьа уа, аи
башьра аҵыхәтәанынӡа ауалԥшьа 
нанаг ӡон.

Зқьышықәса мҩасыргьы ахаа
назы хашҭра рықәым Ҳиааиреи 
Ҳхьыԥшымреи раагаразы зхы
зыԥсы иамеигӡаз ҩнызқьҩык 
инареиҳау ахатәгәаԥхаҩцәа зегьы.

Ахра АНҚӘАБ

Аминистрцәа Реилазаараҿы аиԥыларақәа

АҬЫԤХЬӠҚӘА ИИАШАНЫ РЫҨРАЗЫ 

Август 9 азы Аԥсны Аԥызаминистр Алеқсандр Анқәаби 
абызшәатә политиказы Аҳәынҭқарратә усбарҭа аиҳабы Гәында 

Кәыҵниеи рылацәажәеит «Аԥсны Аҳәынҭқарра административ
дгьылҵакыратә еизшарақәеи аиланхарҭақәеи рыхьӡқәа рзы, урҭ 
урыс бызшәала, англыз бызшәала рҩышьа ашьақәырӷәӷәаразы» 
Жәлар Реизара ақәҵара анагӡара азҵаарақәа. Абри атәы 
аанацҳауеит Аиҳабыра рпрессмаҵзура.

Агеографиатә ҭыԥхьӡқәеи 
аилан  харҭақәеи ииашаны рыхьӡ
қәа рышьақәыргылара, убрахь 
ина лаҵаны урҭ амҩаҿтәи адыр
гақәа рҟны рарбара, даара акырӡа 
аҵанакуеит ҳәа иԥхьаӡоит Аԥыза
министр.

Абри азҵаара акыраамҭа аахыс 
аҭыԥ иахьықәҵам ажәлар рыҩ
нуҵҟа агәынамӡарақәа цәырна

гоит, ақалақьқәеи, ақыҭақәеи, 
егьырҭ агеографиатә ҭыԥхьӡқәеи 
да су ишиҭаху ихы иаирхәоит.

«Рыцҳарас иҟалаз, аҵарауаа
алингвистцәа рыҩнуҵҟагьы гәаа
на гарак иазкылсны иҟаӡам. Ҳара 
ҳус – алингвистцәагьы, ажә ларгьы 
гәаанагарак ахь ркылгара ауп», – 
иаҵишьит Аԥызаминистр.

ТӘАНЧАХӘЫЛА  АИҚӘЫРШӘАРАЗЫ
Аԥызаминистр Алеқсандр Анқәаб атәылауаа хазы игоу 

категориақәак тәанчахәыла реиқәыршәара азҵаарақәа ирызк-
ны аилацәажәара мҩаԥигеит. 

Ахада Аслан Бжьаниа инапы
нҵала, Аиҳабыра иаздыр хиеит 
ҳаз ну ашықәс азы Аԥсны жәлар 
Рџьынџьтәылатә еибашьраҿы 
иҭа хаз ԥшьҭаацәарак аамҭа кала
тәи ацхыраагӡа рызшәаразы 
ажәа ла галақәа. 

Иҭахаз иҭаацәара аҟнытә дар
банзаалак аамҭакала изыршәо 
иартәоит 20 нызқь мааҭ абарҭ 
акатегориақәа рыла: 

2) Аԥсны жәлар Рџьынџьтәылатә 
еибашьраҿы иҭахаз хатәгәа ԥха
рала аибашьцәа рҭаацәарақәа;

3) 1993 ш. октиабр инаркны 
1994 ш. декабр азынӡа иҭахаз 
хатәгәаԥхарала аибашьцәа рҭа
ацәа рақәа;

4) аинвалидразы атәанчахәы 
аиура азин змоу, Аԥсны жәлар 
Рџьын џьтәылатә еибашьраҿы иҭа
хаз рҭаацәарақәа ирыҵаркуа ауаа. 

Изауа рзеиԥш хыԥхьаӡара иар

тәоит 1 150ҩык. Аԥарақәа рзыр
шәоит Атәанчахәтә фонд абиуџьет 
аҟнытә.

Аԥсны Ахада инапынҵала иара 
убас Аиҳабыра ихдыркәшоит 
Аԥсны жәлар Рџьынџьтәылатә 
еибашьра аинвалидцәа, Аԥсны 
жәлар Рџьынџьтәылатә еибашь
ра ҿы иҭахаз рҭаацәарақәа 
2024 шықәса ианвар 1 инар
кны ртәанчахәқәа рышьҭыхразы 
ажәа лагалақәа аус рыдулара. Уи 
иаҵанакуеит 5 062ҩык. 

Аԥызаминистр рнапы ианиҵеит 
иаарласны ҵыхәаԥҵәалатәи 
ажәа ла галақәа ааргарц.

Аилацәажәара иалахәын Аԥыза
министр ихаҭыԥуаҩ, афинансқәа 
рминистр Владимир Делба, Аԥы
заминистр ихаҭыԥуаҩ, аеконо
мика аминистр Кристина Оз
ган, Аԥсны Атәанчахәытә фонд 
ахантәаҩы Денис Гәылариа. 

ХАБАРДА ИБЖЬАӠЫЗ РЫԤШААРАЗЫ 
Аԥсны Аԥызааминистр Алеқсандр Анқәаб дырԥылеит Аџьар 

Ҟаԥшь Жәларбжьаратәи Аилак аделегациа – Кавказ хабарда 
ибжьаӡыз рызҵаарақәа рзы Аџьар Ҟаԥшь Жәларбжьаратәи 
Аилак ахаҭарнак Аниес Коту, Аԥсны Амиссиа ахада Родриго де 
Резенде, уи ихаҭыԥуаҩ Борис Казанба. Абри атәы аанацҳауеит 
Аԥсны Аиҳабыра рпрессмаҵзура.

Аџьар Ҟаԥшь Жәларбжьаратәи 
Аилак ахаҭарнакцәа Алеқсандр 
Анқәаб иарҳәеит Қырҭтәылаҿы 
аибашьра иахҟьаны хабар
да ибжьаӡыз рыԥшаара, ирбаз 
аԥсыбаҩқәа зтәу рышьа қәыр гы
лара шымҩаԥысуа. Аниес Коту 
излалҳәаз ала, иахьазы иҭҵаауп 
Аԥсны атәылауаа ҩыџьа рыԥ
сыбаҩқәа. Абри ахырхарҭала ау
сура иацырҵоит. Уи мҩаԥыргоит 
Аџьар Ҟаԥшь Жәларбжьаратәи 
Аилак алабораториа ҷыдаҿы 
аӡба рамедицинатә експертцәеи 
агенетикцәеи. Иара убри аамҭазы 
хабарда ибжьаӡыз рыԥшаара 
иша ҿыц иаҿуп.

Аџьар Ҟаԥшь Жәларбжьаратәи 
Аилак ахаҭарнакцәа иаԥшьыргеит 
Амиссиа аспециалистцәа аҽры
ма дан аԥшаарақәа знапы рылаз
кыша аҭыԥантәи еилазаарак аԥ
ҵа ра. Родриго де Резендеи Аниес 
Котуи Аԥызаминистр иҟны иры
лацәажәеит аиҿкааратә, атех
никатә зҵаарақәа жәпакы, аусеи

цура аиӷьтәра хықәкыс ишьҭыхны 
Аԥс ны амчра аусбарҭақәа аус ры
цура. 

Алеқсандр Анқәаб иазгәеиҭеит 
Аџьар Ҟаԥшь Жәларбжьаратәи 
Аилак Амиссиа аҵаки акыршықәса 
раахыс иҟанаҵо ацхыраареи 
акыр ӡа шрыҵаркуа.

«Аԥсны Аиҳабыра ахәшьара ҳа
ракы анаҭоит агуманитартә ҟаз
шьа змоу шәусура. Ҳара ҳзы даа
ра акырӡа аҵанакуеит аибашьра 
аан хабарда ибжьаӡыз дарбан
заалак илахьынҵа аилкаара. 
Ари ҳәынҭқарратә усуп. Аҭаацәа 
рзы абри шаҟа аҵанакуа ҳасаб 
азуны, абри аус мҩаԥызгауа 
Аџьар Ҟаԥшь Жәларбжьаратәи 
Аилак ахаҭарнакцәа роуп. Ес
нагь ҳаартуп аусеицуразы, иагьы
шьақәҳарӷәӷәоит аԥхьа ҟагьы 
Амис сиа зегь рыла ацхыраара 
аҭа ра гәҭакыс ишҳамоу», – иаҵи
шьит Аԥызаминистр.

Акьыԥхь иазирхиеит 
Б.ҚАЏЬИА

Август 15 – Аԥсны  хатәгәаԥхарала аибашьцәа Рымш

АԤЫШӘАРА   АМШҚӘА   РААН
Кавказ ашьхарыуа жәларқәа Рконфедерациа анаԥҵаха инар-

кны арра аус инапы ианырҵеит аполковник Сулҭан Сосналиев. 
Уи зныкымкәа Аԥсны даахьан, В.Г. Арӡынбеи иареи еиқәшәахьан. 
Гәынхәҵысҭала еиликаауан мышкымзар мышкы Қырҭтәыла 
Аԥсны иақәымлар шамуаз. Ус егьыҟалеит 1992 ш. август 14 рзы. 

С.Сосналиев хатәгәаԥхарала Аԥсныҟа иаауаз раԥхьатәи агәыԥ 
иманы август 15 рзы, ахәылԥаз Ԥсоу аҳәааҿы даахьан. Аԥы
нгылақәа дырхысны, ақәылаҩцәа иҽрымпыҵхны игәыԥ дра
ԥхьагыланы Гәдоуҭа дааит. Адырҩаҽны инаркны Аԥсадгьыл 
ахьчаҩцәа рыштаб дахагылеит (август 18 рзы С.Сосналиев 
атәылахьчара аҳәынҭеилакы анаԥҵаха уи аштаб аиҳабыс дарҭеит. 
Октиабр 2 нахыс аштаб аиҳабыс, атәылахьчара аминистр ак
тәи ихаҭыԥуаҩс дҟалеит). Абасала, С.Сосналиев хатәгәаԥхарала 
аибашьцәа раԥхьатәи ргәыԥ иманы Аԥсныҟа иаара – август 15 
Аԥсны хатәгәаԥхарала аибашьцәа Рымш акәны иазгәарҭоит 2012 
ш. раахыс. 

Хатәгәаԥхарала аибашьцәа рахьтә “Аԥсны Афырхаҵа” ҳәа ахьӡ 
ҳаракы рыхҵоуп 51ҩык, Леон иорден ранашьоуп 247ҩык, 
“Агәымшәаразы” амедал – 623ҩык. Аибашьраан иҭахеит 260
ҩык инареиҳаны. 

1992 ш. август 14 рзы ҩныз
қьҩык еидызкылоз Қырҭ тәыла 
Аҳәынҭ совет ар Қырҭтәылеи 
Аԥс ни рҳәаа – Егры аӡиас ирны 
Аԥсны ианақәлаз ирыман: атанк
қәеи аршьаҟауаа реибашьыга 
машьынақәеи хынҩажәа, артил
лериатә шьақәгылақәа жәа 
ҩеи урҭ жәҩанынтә изыхьчоз 
авер толиотқәа (МИ24) ԥшьбеи. 
Ԥуҭнтәи мшынла Гаграҟа ишь
ҭыз Қырҭтәыла ар рыхәҭак 
адыр   ҩаҽны иазгәаҭаны иахьры
маз Цандрыԥшь аҳаблан иӡхы
ҵит шьыбжьон – асааҭ акы иаза
аигәаны.

Аԥсны Аџьынџьтәылатә еибашь
ра ҵысит.  Аԥсуа жәлар рыԥсадгьыл 
рымызхырц иақәызкыз аӷа иҿагы
леит хеигӡарак ҟамҵакәа.

Аԥсадгьыл ахьчаҩцәа хьаҵраны 
ишыҟамыз збаз ақырҭуа қәыла
ҩцәа рԥызацәа аҭагыла заашьа 
арԥсыҽразы Аԥсны анапхга
реи дареи реиҿцәажәара иаз ы 
р а з хе и т. А и ҿ ц ә а ж ә а р а қ ә а 
инары қәыршәаны ақырҭуа архәа 
ҭақәеи ртехникеи Аҟәа ааны 
жьны Мрагыларатәи аганахь, – 
Кьалашәыр аӡиас нахыс, Баӷба ран 
ақыҭан рҽеидыркылеит, Аԥсад
гьыл ахьчара иазгылаз ракәзар, 
Мраҭашәарахьтәи аганаҿ – 
Гәымс ҭа аӡиас нырцәҟа ииасит.

Абас аиқәшаҳаҭра шыҟазгьы, 
август 18 рзы уи еилаганы 
Қырҭтәыла Аҳәынҭсовет архә
ҭақәа ԥынгыла рымаӡамкәа Аҟәа 
иалалеит, рнапахьгьы иааргеит. 
Аԥс ны аҩнуҵҟатәи архәҭақәа 
рполк иалази егьырҭ Аԥсадгьыл 
апатриотцәеи Гәымсҭа аӡиас 
нырцә рхырӷәӷәарҭа аанкыланы 
итәе ит.  Абри амш аҽны Аԥсадгьыл 
ахь чаҩцәа Гагра ааныжьны Бзыԥҭа 

аҳаблахь иааскьеит, избанзар уи 
ақырҭуа қәылаҩцәа рнапахьы 
иааргеит. Аԥсуаа амацәаз иҭаркит 
Ԥсоу аӡиас инаркны Гагра араи
он Колхида ақыҭанӡа (Пицунда 
аԥсуаа рнапаҿы иҟан). Мрагыла
рахь Аԥсны иалсуа амашьынамҩа 
хада нахыс (Очамчыра араион) 
амшын аҿықә зегьы ақырҭқәа 
ахылаԥшуан. 

Қырҭтәыла Аҳәынҭсовет ар 
Аԥсны ианалала, Аԥсны асуве
ренитет ашәарҭара иахьҭагылаз 
инамаданы аҽныҵәҟьа Аԥсны 
Иреиҳаӡоу Асовет Апрезиди
ум ақәҵарала ауааԥсыра рҽеи
зыркырц рыланаҳәеит 18 ш. инар
кны 40 ш. зхыҵуа рҟынӡа, насгьы 
аҩнуҵҟатәи ар рполк ашҟа рхы 
дырхарц. Аԥыза идҵан аполк 
аҩнуҵҟа 500ҩык еидызкыло 
абаталионқәа 5 реиҿкаара. Иаар
ласны – август 18 рзы иаԥҵахеит 
иара убас атәылахьчара Аҳәынҭ
қарратә комитет (октиабр 11 рзы 
еиҿкаахеит Аԥсны Атәылахьчара 
аминистрра).

Аԥсуа жәлар Аԥсадгьыл аиқәыр
харазы, август 14 инаркны 
аҭы ԥанқәа рҟны апартизантә 
гәыԥ қәа еиҿыркаауан. Абас иа
лагеит Аԥсны Аџьынџьтәылатә 
еибашьра. (Ашьҭахь, ишнеишне
иуаз Мраҭашәаратәи (Гәымсҭатәи) 
Мрагыларатәи афронтқәа шьақә
гылеит).

1992 ш. август 18 рзы Кавказ 
Ашьхарыуа Жәларқәа Рконфеде
рациа Апарламент изаамҭанымыз, 
инарҭбааз аилатәараҿы “Аԥсны 
иҟоу аҭагылазаашьеи Қырҭтәыла 
Аҳәынҭсовет ар имҩаԥырго 
ақәымч ра аҿагылареи рзы” ақәҵа
ра аднакылеит. Убри ала уи адгы
леит Жәларбжьаратәи Ачерқьестә 

Ассоциациеи егьырҭ амилаҭтә 
хеидкылақәеи раԥшьгамҭа. Убри 
ашьҭахь хара имгакәа Кавказ 
Ажәларқәа Рконфедерациа Кав
каз жәларқәа рхылҵшьҭрақәа 
рахь Ааԥхьара аднакылеит ацхы
рааразы, Аԥсны аиқәырхаразы 
рашьцәа ирывагыларц.

Аԥсны анапхгара рҽазыршәон 
аибашьра аанкыларазы амҩақәа 
рыԥшаара, егьырҭ атәылақәа рахь 
ааԥхьара ҟарҵон абри аус иаха
ҵгыларц. 

Жәларбжьаратәи Ачерқьестә Ас
социациа апрезидент Иури Кал
мыков ашьҭахь игәалашәарақәа 
рҿы иҩуеит: «... аибашьра иша
лагаз шеилыскаазҵәҟьа, иаар
ласны аҭел ҟасҵеит Нальчикҟа, 
Жәларбжьаратәи Ачерқьестә 
Ассо циациа Анагӡком ахьӡала 
адыга қәа (ачерқьесқәа) зегьы 
рахь ааԥхьара ҟасҵеит Аԥсныҟа 
ацхы рааразы ишдәықәлаша ала. 
Ашьҭахь схаҭа сыԥрит Ҟабарда
Балкартәылаҟа, уа рҽеибаркны 
хатәгәаԥхарала амҩа иқәлоз 
ашәҟәы рҽанҵара иаҿын. Наль
чик аҟабарда жәлар Рконгресс 
зыҩноу ахыбраҿы есҽны иааиԥ
мырҟьаӡакәа агәаран иқәгылан, 
џьоукы Аԥсныҟа рышьҭра иаҳәон, 
даҽа џьоукы уи ацхрааразы аԥара 
аларҵон». (И. Ҳ. Калмыков. Аразҟы 
ахаҵәирҭақәа. Москва, 1996, ад. 
70).

Жәларбжьаратәи Ачерқьестә Ас
социациа апрезидент И. Калмыков 
1992 ш. август 19 рзы Ааԥхьара 
ҟаиҵеит адыга, абаза жәларқәа, 
НхыҵКавказ ажәларқәа, Алада 
Урыстәыла аказакцәа рхеилакқәа, 
ажәларқәа рхақәиҭреи, раҳаҭыри, 
рхьыԥшымреи иахӡыӡаауа зе
гьы рахь, аешьаратә аԥсуа жәлар 
рыхьчаразы хатәгәаԥхарала ицо 
рнаԥхьара рылаҳәаразы. «Ҳара 
Аԥсны арыцҳара ишҭагылоу иаан
ҳажьуам» – абас ихыркәшоуп 
уи иааԥхьара. Хара имгакәа 
ашьхақәа ирхыҵны Аԥсныҟа иа
ауан уи ахьчаҩцәа, НхыҵКав
казтәи ҳашьцәа.

Ауаажәларратә хеидкылақәа 
реиԥш, аибашьра анеиқәымтәаӡа, 
НхыҵКавказ ареспубликақәа 
жәпа кы, иара убас Ҭаҭарсҭани 
Башкортосҭани ареспубликақәа 
уҳәа рнапхгаҩцәа Аԥсны аи
башьра аанкылареи Қырҭтәыла 
ар ралгареи дҵаны иқәдыргыло 
иалагеит, абри иадгылеит Алада 
Урыстәыла арегионқәагьы. Аха 
аибашьра шцац ицон, Нхыҵ

Кавказ, Алада Урыстәыла уҳәа 
ԥыхьатәи СССР арегионқәа зе
гьы рҟнытә ауаҩы имацара 
иакәымкәа жәларык рзин ахьеи
ларгоз иаҿагыларц, аиаша иадгы
ларц, ирыхьчарц рхатәгәаԥхарала 
Аԥсныҟа иаауан афырхацәа.

Аԥсни аԥсуа жәлари рхақәиҭратә 
қәԥара иадгыланы иқәгылоз еса
аира рхыԥхьаӡара иацлон, гео
графиалагьы аҽарҭбаауан. 

Аҳәаанырцә зегь раасҭа аԥсуаа 
рацәаҩны иахьынхо Ҭырқәтәылан 
даараӡа рылахь еиқәнаҵеит Аԥсны 
иҟалаз ахҭыс. Дара реиԥш, егьырҭ 
аешьаратә ашьхарыуа жәларқәа 
рхылҵшьҭрақәа зегьы рыжәҩа 
еибыҭаны ампыҵахаларатә еиба
шьра иаҿагылеит, ӷәӷәала рыб  жьы 
дыргеит. Убри алагьы аду  неи зе
гьы иадырбеит, иадыр ҳаит Аԥсны 
аԥсуа жәлар рхала ишыҟам, 
аҳәа анырцәтәи рашь цәа реиԥш, 
урҭ ишрывагылазаауа егьырҭ 
аешьаратә адыга (ачерқьес) 
жәлар қәагьы. 

* * *
Аԥсны аибашьра ишалагаз 

ан раҳа ауыха инаркны: Сҭам
пыл, Адаԥазар, Есқьишьеҳир, 
Бур са, Инегиоль, Диузџье уҳәа 
ақа  лақьқәа ркультуратә дер не
қьқәа рҟны имҩаԥысуаз ажә лар 
реизарақәа, насгьы урҭ еиҿы
ркаауаз амитингқәа рҟны Аԥсны 
ар алазгалаз, аибашьрагьы зыр
ҵы сыз Қырҭтәыла анапхгара иры
қәыӡбон, аибашьра аанкыланы ар 
Аԥсны иалгатәуп ҳәа иқәгылон. 

Ақалақьқәа рҟны аҿар хазы 
аизарақәа мҩаԥыргон аиҳабацәа 
аламырхәӡакәа. Иаахтны ирҳәон 
аизарақәеи амитингқәеи шаҭаху, 
аха уи мацара шазымхоз, рашьцәа 
аԥсуаа рыцхрааразы абџьар 
кны ишрывагылатәу, Аԥсадгьыл 
шры цхьчатәу. Қалақьцыԥхьаӡа 
шәҩыла аҿар Аԥсныҟа ҳамцар 
ҟа лом ҳәа иқәгылеит, аха атәым 
тәыла еиуоу ауааԥсыра Аԥсныҟа 
раара имариоу усмызт, гәыԥ
гәыԥла амҩа рықәлара ҟазшьас 
иазыԥшаатәыз иазхәыцуан. 

Иазыӡбан аԥхьа гәыԥк амҩа 
иқәларц, нас излауала аӡәаӡәала, 
ҩыџьаҩыџьала иааиԥ мырҟьа ӡа
кәа Аԥснытәи рашьцәа рыцх ра ара 
ицаларц аибашьра ааилгаанӡа. 
Убас егьыҟалеит.

1992 ш. август 25 рзы хатә
гәаԥхарала Гәдоуҭа иааит 33ҩык 
Аԥсны ахьачаҩцәа, урҭ ирылан 
Ҭырқәтәыла еиуаны Аԥсны иреи
ҳау аҵараиурҭа иҭазгьы. Адаԥазар, 

Инегиоль, Есқьишьеҳир, Диузџье, 
Сҭампыл уҳәа рҟнытә иааз аԥсуаа 
рнаҩсангьы иҟан адыгақәа, аубых. 

Ҳаԥсадгьыл ҳацзыхьчоз аҳәаа
нырцәтәи ҳашьцәеи адыга хылҵ
шьҭрақәеи рхыԥхьаӡара есааи
ра иацлон – Сҭампыл, Адаԥазар, 
Диузџье, Инегиоль, Есқьишьеҳир 
еиԥш, иаауан Бурса, Адана, Из
мир, Сивас, Каисери, Марашь, 
Балықьесир, Ҭурҳал, Билеџьиқь 
уҳәа рҟнытә. 

1992 ш. август 24 рзы акәзар, 
Сҭампыл имҩаԥысыз аиза
ра ду ахь инеит Ҭырқәтәыла 
иҟоу акультуратә дернеқьқәа 
42 рхаҭарнакцәа. Зҵаара хада
ны иқәгылан Аԥсны ацхраара
зы Кавказтәи акомитет аԥҵара. 
Анапх  гаратә гәыԥ 14ҩык еид
на кылеит. Урҭ рыҩнуҵҟа еиҳа быс 
далырхит Аҭаи Ацәышба, иха
ҭыԥуаҩыс – Ирфан Аргәын. 

* * *
Ҭырқәтәылантә еиԥш, Аԥсны ахь

чара иаауан Шьамтәылантәгьы. 
Хатәгәаԥхарала иааны ҳаԥса
дгьыл ҳацрыхьчон жәаҩыла ҳашь
цәа.  Ахәцәа ацхыраара рыҭа раҿы, 
рыхәшәтәраҿы ирылшаз маҷым 
аԥсуа ҳақьымцәа Аҳмаҭ Кәыџбеи 
Ҳаисам Маршьани.

Ҭырқәтәылан еиԥш, Шьамтәылан 
инхо аԥсуаагьы Аԥсны ацхраа
разы акомитет еиҿыркааит. Уи 
аилазаараҿы иҟан 10ҩык. Еиҳа
быс даман Шьериф Чычба. 

* * *
Ҭырқәтәылантә Аԥсны ахақәиҭ

реи ахьыԥшымреи рзы еиба
шьуаз рахьтә иҭахеит хәҩык: 
Аԥсны Афырхаҵа ҳәа ахьӡ зых
ҵоу Баҳадыр Абаӷба, Леон иор
ден занашьоу Ведаҭ Кәаӡба, 
«Агәымшәаразы» амедал зана
шьоу Ефқан Цыба, Зафер Аргәын, 
Ҳанефеи Еӷожь (аҟабарда), Шьам
тәылантә хҩык: Леон иорден за
нашьоу Фарид Арҩҭаа, «Агәым
шәаразы» амедал занашьоу Зиуар 
Чычба, Гасан Џьаркас (Цеи – ады
га). 

Иахьа есааира Аԥсны ашьа
пы ианықәгыло, аҳәаанырцәтәи 
аԥсуаа лабҿаба агәра днаргоит 
аԥхьаҟагьы аидгылара шырӷә
ӷәатәу, аԥсадгьыл ахьча раҿы 
иҭа хаз аҵеицәа баша ишҭа мхаз, 
Аԥсны шмыӡыз. Аԥсны Аҳәынҭ
қарра аӡбахә хара иахьнаҩуа 
дара рзгьы гәадуроуп. 

АҦСАДГЬЫЛ АГӘЕИСЫБЖЬ ЗНЫРУАЗ 

Зафер Аргәын Зиуар ЧычбаФарид АрҩҭааҲанефи ЕӷожьБаҳадыр Абаӷба Ведаҭ  Кәаӡба Гасан ЏьаркасЕфқан Цыба

РА Ҧ Х Ь А Ӡ А 
А Г Ә А Ҕ Ь РА 

ААЗЫРҦШЫЗ 
Баҳадыр Абаҕба иаб Ниҳаҭ иаб

ду Мсоусҭ иоуп Аҧснынтә иана
хыргоз Ҭырқәтәылаҟа инанагаз. 
Абаҕбақәа – аҧсуа еимышьҭрақәа 
цәыџьаа иреиуоуп.

Ҭырқәтәылан, Қиунчаз ақы
ҭан Абаҕбақәа ҩҭӡык ракәын 
иҟаз. Да ра урҭгьы нхара ақала
қьқәа рахь ииасит, Ниҳаҭ – Есқи

шьеҳирҟа. Ара дынхон, аусгьы 
иуан. Ниҳаҭ иҩнаҭаҿы изҳауан 
Баҳадыр.

Иқәра аҵанакуа даныҟала,  ар
ра маҵура ихигеит.  Даныхынҳә 
Есқьишьеҳир, иаб иҩнаҭаҿы дын
хон, аусурагьы далагеит.

1992 ш. август 14 рзы Инеги
оль апарк ҧшӡақәа руак аҟны 
иқә гылон Аҧснынтәи инеиз аес
традатә ашәаҳәаҩцәа ргәыҧ. 
Аҧсуаа рацәаҩны еизеит. Аҧ
суа ашәа еихсыҕьуамызт. Аха 
аб ри аҽны ажәлар ргәырҕьара 
еиҧҟьеит, Аҧсны аибашьра 

ҵы сит ҳәа анрыларҳәа нахыс.
«Аҧсныҟа ҳцароуп, ҳашьцәа 

ҳаҧ садгьыл рыцҳахьчароуп, сара 
сцоит!» ҳәа раҧхьа зыбжьы зыр
газ Баҳадыр Абаҕба иоуп. Убасҟан 
даҽа ҧыҭҩыкгьы Баҳадыр ина
ишь ҭарххны рыбжьы дыргеит.

Август 25 рзы Ҭырқәтәылантәи 
Гәдоуҭа иааз 33ҩык Аҧсны ахь
чаҩцәа  дрылан Баҳадыр Абаҕба. 
Октиабр азы Гагра ахақәиҭра 
далахәын. Ашьҭахь агәыҧ ала
хәхеит Гәыматәи (Шрома) ажәы лара.

Ноиабр 19 ауыха Баҳадыр дыз
лаз агәыҧ аиҳабы излареиҳәаз 
ала, иззыҧшыз адҵа роуит, верто

лиотла  Мрагыларатәи афронт ахь 
егьыҧрит. 

Ажәылара аиҿкаара аплан ина
қәыршәаны ицеит Кәачараҟа. 
Нои  абр 28 рзы Лашькьында ри 
Кәачареи ақыҭақәа рхы иақәи
ҭыртәит аратәи афронт аиба шь
цәеи дареи еицхырааны.

 Аҵых акыр инеихьан,  Аҧсадгьыл 
ахьчаҩцәа, ахырҕәҕәарҭаҿы ша
ҟа ҩы азхоз ааныжьны, егьырҭ 
рышь ҭахьҟа ихынҳәуан. Амҩан 
– аҕацәеи дареи реиҿахысраан 
Баҳа дыр дырхәит. 

Гәдоуҭатәи ахәышәтәырҭаҿы 
ҧшьымз дышьҭан. Ҩынтә дҧыр

ҟеит. Ихәра ҕьаанӡа даанымгыле
ит. Ҧыҭраамҭак Пицунда дыҟан. 
Нас Ҭырқәтәылаҟа дрышьҭит иҽи
хә шәтәырц. Дахьцаз ҩымз да
анхеит. Гәабзиарала рацәак дыҕә
ҕәамызт. Аха, 1993 ш. ииун 27 рзы 
аҩынтәраан Аҧсныҟа дмаар имуит.

Аҟәа ахы иақәиҭыртәырц зым
ҽхак ҭбааз ажәыларақәа иры
лагеит ҳаҧсадгьыл ахьчаҩцәа. 
Ииуль 9 ауыха Гәыма ақыҭа иала
леит. Ақәылацәа ахьаҵра рҽа
зыркхьан…

Баҳадыр дызлаз агәыҧ аҟә
ша қәа руак инапы ианын. 

АҦСАДГЬЫЛ АГӘЕИСЫБЖЬ ЗНЫРУАЗ 
(Алгарҭа)

Сентиабр 20 рзы Аҟәа иахагылоу 
ахәы ҳаракқәа руак ала илбаауан. 

Баҳадыр абраҟа ахәра ҕәҕәа ио
уит, ашьа рацәаны ицәцеит. Абаса
ла иразҟы кьаҿхеит. Ажәыларахь 
дымцар аӡәгьы гәыбҕан ииҭары
мызт, аха уи, ишиҟазшьаз еиҧш, 
иҩызцәа рыгәҭа дгылазар акәын. 

 Баҳадыр Абаҕба иуасиаҭ ажәа 
ҩбамтәкәа анышә дамардеит 
Гәдо уҭа, аешьаратә нышәынҭраҿы. 
Иара иҩызцәа афырхацәа ирыб
зоуроуп иахьа Аҧсны иамоу аха
қәиҭра. 

АҦСУА ДГЬЫЛ 
ИҦСЫ АҾҲӘАРАН

Аҧсуаа гәҭылсақәа ҵабалаа 
дреи уаны Бурса авиалет иаҵа
накуа Инегиоль ақалақь аҿы зҭыҧ 
ылы зхыз Лиуҭфи Кәаӡба ихша
ра рыҧшьҩыкгьы Гиунеиқесҭане 
ақыҭан иит, аха урҭ шхәыҷқәаз 
иҭаацәа иманы Инегиольҟа диасит. 

1967 ш. ииуль 19 рзы ииз Ведаҭ 
8шықәса данаҧхьа ашь ҭахь, 
иашье иҳаб Седаҭ аус ахьиуаз ама
шьына зла ны ҟәо акәырқәа анха
лак иахь дыр  ҿыцуа аҟазарҭахь 
дне ит. Аишьцәа еивагыланы ак
ры руан. Ве даҭ ирратә уалҧшьа 
их га ны даныхынҳәгьы, уаанӡатәи 
икырурҭаҿы иашьа дивагыланы 
аусура далагеит. Рашьеиҵбы Не
жьаҭгьы дрылахәны ахҩыкгьы уск 
еицаҿын.

Инегиоль аҧсуаа еизаны Аҧс
нынтә инеиз ашәаҳәаҩцәа рықә
гылара иахьахәаҧшуаз рыҩнуҵҟа 
дыҟан Ведаҭгьы. Иқәлацәа реиҧш 
иаргьы уа иаҳаит Аҧсны аибашь
ра шҵысыз. Ауыха зегь раҧхьаӡа 
ҳаҧсадгьыл ахьчара ҳцоит зҳәаз 
аҿар дрылан иаргьы. 

    ***
Ведаҭ иҩызцәеи иареи Аҧсны 

иааит. Ҭырқәтәылатәи арҧарцәа 
рахьтә раҧхьаӡа Шамиль  игәыҧ 
иалалаз быжьҩык рыгәҭа дгылан 
Ведаҭ Кәаӡба.  

Гагра ахы иақәи ҭтәуа, Аҧсни 
Урыстәылеи рҳәаа  Ҧсоу аӡиас 
аҟынӡа инаӡаз Шамиль игәыҧ да
лан  Ведаҭ.

1992 ш. ноиабр 34 рзы Аҟәа 
араион Гәыма (Шрома) ақы ҭа 
ақыр ҭуа мпыҵахалаҩцәа рхыр
ҕәҕәарҭа ааха аҭаразы еиҿкааз 
аҧшыхәратә жәылараан аибашь
ра даӡрыжәит.

Ноиабр 19 рзы акәзар, Ша
миль игәыҧ даланы, Ведаҭ Мра
гыларатәи афронт ахь дцоит. 
Мрагыларатәи афронт аиба шь
цәеи Шамиль игәыҧи еицхы ра аны 
ноиабр 28 рзы ахы иақәиҭыртәит 
Қьеҭуан аҳабла. Адырҩаҽны, да
ҽа зныкгьы рымчқәа еибыҭаны 
Кәачара ақыҭа рнапахьы иааганы 
Лашькьындарынӡа инаӡеит. Ақыҭа 
ахы ианақәиҭыртә аҭыҧантәи 
аибашьцәа уа иаангылеит, рҭыҧ
қәа ылхны ахырҕәҕәарҭа архиа
ра иалагеит. Ҵхыбжьонын, асааҭ 
2 иахысхьан. Дара ргәыҧ аҧыза 
адҵа злаҟаиҵаз ала рышьҭахьҟа 
игьежьит. 

«Кәачара ақыҭа агәы ҳаҩсхьан, 
Ҕәада ақыҭа иатәу ачаирҭақәа 
рҟынӡа унаӡаанӡа амҩа аҿықәан 
ҩнык гылан. Аҿаҧхьа еихагы
лаз ахьацаҵлақәа хҧаҧшьба 
ирыватәазаарын ақырҭуа еибашь
цәа. Дареи ҳареи 10 метрак 
еиҳамызт иҳабжьаз.  Аиҿахысраан 
хҩык ҳшьит, егьырҭ бналеит. Ведаҭ 
ахы аниқәшәа иара уаҵәҟьа 
дышьҭанакит. Сара соуп аҧхьа 
дышьҭызхыз, аха иҧсы ҭамызт.  
Зегьы даара хьаас иҳауит ҳҩыза 
гәакьа иҭахара. Ведаҭ иеиҧш иҟаз 
арҧарцәа роуп аиааира ҳзаазгаз 

урҭ рыҧсы ҭаны иҳавагылоуп ҳәа 
иаҳшьоит». Абас игәалаиршәоит 
Рыдуан Агрба.

Мрагыларатәи афронт аҟнытә 
Ведаҭ Кәаӡба иҧсыбаҩ Гәдоуҭаҟа 
ииаргеит. Гәдоуҭа аешьаратә 
нышәынҭраҿы иҧсы зыҿҳәараз 
аҧсуа дгьыл дамардеит…

АҦСАДГЬЫЛ  АЗЫҚӘҦАҨ
Ҭырқәтәылан, ЏьгьардаҔәада 

ақы ҭан Ефқан хәышықәса данаҧ
хьа иҭаацәа Адаҧазар ақалақь 
ахь диаргоит. Аррамаҵура ани
хига, рацәак мҵыцкәа ауп Аҧсны 
Аџьынџьтәылатә еибашьра (1992
1993) ишалагаз. Ефқан данхәыҷыз 
инаркны деилҟьан, баҩ ҷыдак 
ило уп уҳәартә дыҟан. Оумашәа 
бзиа ибон аҧсуаа, адыгақәа, Кав
ка заа рыкәашарақәа, ибзиангьы 
дкәашон. 

 Аҧсны аибашьра анҵысы – 1992 
ш. август 14 ауыха Адаҧазартәи 
акультуратә дернеқь аҟны ажә
лар еизеит. Гәыҧҩык аҿар 
ауыхаҵәҟьа ирыӡбеит Аҧсныҟа 
аца ра шахәҭоу. Урҭ дыруаӡәкын 
Ефқан. 

 Август 25 рзы Ҭырқәтәылантәи 
Аҧсны, Гәдоуҭа ақалақь аҟны 
инеиз раҧхьатәи агәыҧ аила
заараҿы иҟан Ефқан дназлаз 
Адаҧазартәи аҷкәынцәагьы.

 Аҧсны арбџьар мчқәа Гәыматәи 
(Шрома) ажәылара аиҿкааразы 
аҽазыҟаҵарақәа мҩаҧыргон. 
Аиҩы зцәа злаз агәыҧгьы ажәы
лара иалахәхараны иҟан.

Ефқан ишиҟазшьаз еиҧш, 
гәым шәарала ажәыларахь дцеит. 
Аҧ садгьыл ахьчаҩцәа наскьон 
раҧ хьаҟа. Ақыҭа акраҵанакуан 
аҧ суаа рзы еиҧш, ақәылаҩцәа 
рзгьы. Аидыслараан Ҳаҧсадгьыл 
ахьчаҩцәа рахьтә имаҷҩымкәа 
ирхәит, иҭахазгьы ҟалеит. 

 Шьыбжьышьҭахьын. Ахысрақәа 
еихсыҕьуамызт. Еимгеимцарак 
азы ахысрақәа ааиқәтәеит. Убри 
иалаг ӡаны Ефқан дахьтәаз иҭыҧ 
ҧсах ны еиҳа иахьыҧхьакырҭаз 
днаскьарц иҭаххеит. Иҩызцәа 
ишы р ҳәо ала, ҩаҧхьа ахқәа 
еишь ҭаланы рҿаархеит, аҵлақәа 
рымахәқәа хыжәжәо. Ефқан аҽы
ҧ хьакра дахьымӡакәа иааигәа 
ҵлак иаахаз аҧҽыха ишьҭа  хьала 
ибҕа иақәшәеит. Рацәак мыр
ҵыкәа Ефқан Цыба иоуз ахә ра 
ҕәҕәа иахҟьаны ноиабр 3 рзы 
Гәдоуҭатәи ахәшә тәырҭаҿы иҧ
сҭазаара далҵит.

Аҧсны анапхгара Ефқан иан 
(милаҭла – адыга) лажәа ҩба
рымтәит – Аҧснынтә арҧыс 
гәым шәа иҭаацәа ахьынхоз Ада
ҧа зар инаргеит дызҭаз аҭоубыҭ. 
Егьырҭ ақалақьқәа рҟынтәгьы 
ауаа рацәаҩны инеит Аҧсадгьыл 
ахь чаҩ аҵыхәтәантәи имҩа да
нықәырҵоз аҽны. Анышә дамар
деит иабацәа рқыҭан – Џьгьарда
Ҕәада. 

ҴАБАЛАА ИРЕИУАЗ
Ҭырқәтәылан Аҧснытәи ҵаба

лаа рхылҵшьҭрақәа ахьынхо 
Ине гиоль иаҵанакуа ақыҭақәа 
иру акуп Мезиҭ. Ҵабалаа иреиуоу 
Ар гәынаа рқыҭа ҳәа иҧхьаӡоуп. 

Аргәын Фазлы Есқьишьеҳир 
ақа лақь аҟны анхараанҵыра на 
пы аиркит. Аҭаацәара далаларц 
аниӡбы, Ҟарданҧҳа Руҳиа да
аигеит. 1968 ш. рҭаацәараҿы 
ииз раҧхьатәи аҵеи Зафер ихь
ӡырҵеит. Ашьҭахь даҽа ҩыџьа 
ахацәарҧар иит. 

1992 ш. август 14 рзы Аҧсны 
Аџьынџьтәылатә еибашьра анҵы
сы  Зафер Инегиоль дыҟан. Арра
маҵура  дахысхьан. Иеиҵбы Еран 

арра дыҟан, реиҵыбӡа Ерсын аш
кол дҭан.

Зафер «Аҧсныҟа, Аҧсныҟа!» 
ҳәа еснагь ихҭакны ишимаз, Аҧ
садгьыл ахь ихы ирхарц шиҭахыз 
аибашьра ҟалеит.

1992 ш. август 25 рзы Аҧсадгьыл 
ахьчаразы Аҧсны, Гәдоуҭа инеиз  
раҧхьатәи агәыҧ дрылан Зафер
гьы.

Иахьааиз Шамиль игәыҧ ахь 
ирыдыркыларц ирыҳәеит Зафе
ри иҩызцәа гәыҧҩыки. Ишдыру 
еиҧш, аҧхьатәи амзақәа ра
ан абџьар азымхаразы даара 
ауадаҩрақәа ыҟан.

Сентиабр  аҽеиҩшамҭазы 
Ҭырқә тәылантәи иааз рахьтә 
Ша миль игәыҧ ахь раҧхьа бы
жьҩык рыдыркылеит. Усҟан За
фер иеиҧш изҭахыз аӡәырҩы 
уахь иаламшәеит. Аха рацәак 
мыр ҵыкәа Зафергьы дрыдыр
кылеит. Ноиабр азы Гәыматәи 
(Шрома) аҧшыхәратә жәылараан 
иалахәын Зафер дызлаз агәы
ҧгьы. Усҟантәи ажәылара ры
қәым ҿиазаргьы аҧышәа рна ҭеит.  
1993 ш. март 15 – 16 рзы акәзар,  
марттәи ажәылара дала хәын. 

Зафер Аргәын иҩызцәа реиҧш, 
Аҧсны ахы иақәиҭны абара даз
хьуан, аха уи иразҟы иаламзаа
рын,  1993 ш. маи 5 рзы дҭахеит. 

Аҧсадгьыл ахьчаҩ анышә да
мардеит Гәдоуҭа.

ЗХЫЛҴШЬҬРА ИАЗГӘДУУЗ
XIX ашә. НхыҵКавказынтә Ҭыр

қәтәылаҟа иахгаз аҟабардақәа 
Каисери инанагаз рахьтә иахьа 
Ҧнарбашьы ақалақь иаҵанакуа 
Иуқарықарагьиоз ақыҭан зҭыҧ 
ылызхыз иреиуоуп Еҕожьаа. Ақы
ҭаҿ инанагаз дрылан Ҳанефи 
Еҕожь иаб Џьеваҭ иабдугьы.

1992 ш. август 14 рзы Аҧсны 
Аџьынџьтәылатә еибашьра анҵы 
сы, Ҭырқәтәыла аҧсуаады
га жәлар қәа рхылҵшьҭрақәа 
ахьынхо – зехьынџьара еиҧш, 
Каисери еиуоугьы рыбжьы дыр
геит Аҧс ны аибашьра аанкы
ларазы, Қырҭтәыла ар ралгара
зы.  Абарҭқәа роуп Ҳанефигьы 
дзыргәаҭеиз. Аҧсныҟа амҩа 
ды қәлеит даҽа ҩы џьа аҟабар
дақәа ицны. Аҧсны иааит  маи 
алагамҭазы.

Аҧсны Аџьынџьтәылатә еиба
шьраан Ҭырқәтәылантә иааз аҟа
бардақәа рыхәҭак ахьынхоз Пи
цунда ааигәара Лӡаа ақыҭахь 
ицеит Ҳанефи иҩызцәеи иареи. 
Уа иахьнеиз, ирдыруаз аҷкәынцәа 
рықәшәеит. Ҳанефи Аҧсныҟа 
да  наа нахыс игәыҧ злахәыз 
ажәыларақәа зегьы рҟны дыҟан.

Аҟәа анапаҿы аагаразы аҵыхә
тәантәи ажәыларақәа руак аан, 
Иашҭхәа ақыҭан аҕа иҳаирплан 
иҭнарҟьаз аҧҽыхақәа руак иқә
шәеит. Убра дагьҭахеит. Ари ахҭыс 
гәыҭшьаага ҟалеит 1993ш. сенти
абр 22 рзы. 

АЕШЬАРА НЫҞӘЫЗГОЗ 
1952 ш. ииз Фарид Арҩҭаа 

Дамасктәи аҳәынҭқарратә уни
верситет агеологиатә факультет 
дҭалоит, аха рацәак мырҵыкәа 
иҵара аанижьуеит. Иоуз аҭагы
лазаашьа ихы иархәаны Румы
ниаҟа  дцоит. Ари атәылан, Бу
харесттәи ауниверситет аҿы 
уанӡа иалиххьаз азанааҭ ала аҵа
ра дҭалоит.

Қәҿиарала иҵара хыркәшаны 
дхынҳәуеит Шьамтәылаҟа. Аҧшы
хәҩы изанааҭ иманы хышықәса 
аррамаҵураҿы даныҟаз аамҭазы 
Ливан ицоз аибашьра далахәын, 
дыҟан Иорданиагьы.

Аҩныҟа даныхынҳә, хара имга
кәагьы аусура далагеит Шьам

тәылан зегь раасҭа зымҽхак ҭбааз 
аргыларатә фирма аҟны. Уа аус 
руан иашьцәа ҩыџьа: Емади Риади.

1989 ш. Фарид аус ахьиуаз 
аргыларатә фирма аргылаҩцәа 
ргәыҧ Аҧсныҟа иааит, Очамчыра 
ақалақь иахьаҵанакуа аҧсшьарҭа 
аргыларазы. Урҭ ирылан Фариди 
уи иашьцәа Имади Риади Арҩҭаа.

1990 ш.  аҧсшьарҭа ҩны ааныжь
ны ицеит русура хдыркәшаанӡа. 
Арҩҭаа аишьцәа ахҩык рҩызцәа 
ирыцымцакәа Аҧсны иаангылеит. 

Дук мырҵыкәа Фарид Очам
чыра ааныжьны Аҟәаҟа диа
сит. Иашьцәа ракәзар, аамҭала 
Шьамтәылаҟа ицеит. Иара Аҟәатәи 
анаплакқәа руак аҟны аусура да
лагеит. 

Ус, Дамаскынтәи дааит Фарид 
иашьа Риад. 

Риад еиҭах Аҧс ныҟа иаарала 
еилкаан игәҭакы.  Риад  даныхынҳә 
иашьа Фарид дахьыҟаз аус иуан.

1992 ш. аҧхынразы Фариди 
Риади Дәрыҧшь ақыҭан аҩны 
дыргылон. Август 14  рзы Аҧсны 
аибашьра анҵысы, аҧсуа жәлар 
рыхьчаразы хатәгәаҧхарала 
НхыҵКавказнтәи ҳашьцәа ашь
ха рыуа жәларқәа рҵеицәа гәым
шәақәа ашьхақәа ирхыҵны иаау
ан. Убас, Ҟабардантәи иааз ҧызас 
ироуз Ибрагим Иаган игәыҧ ахь 
диасуеит Фарид, избан акәзар 
ихатәы бызшәа рацәак издыру
амызт, аҟабарда бызшәа еиҳа 
ицәгьамкәа идыруан, еиҳа еили
бакаауан. Иара убри агәыҧ дала
ны Гагра ахақәиҭтәра далахәын. 
Ажәыларақәа раан аҧышәа змоу 
аруаҩны ихы ааирҧшит. 

Аҧсны Аџьынџьтәылатә еиба
шь ра аҭоурых аҿы иаанхеит 
ҳаҧ садгьыл ахьчаҩцәа ирықәм
ҿиаз раҧхьатәи Гәыматәи (Шро
ма) ажәылара. Аҕацәа амца ан
рыжәырҵоз амоментқәа руак аан 
аилаҩеиласраҿы Фарид ҳаҕацәа 
дрымпыҵашәеит, дагьыртҟәоит. 
Еиҳа рак уи зыхҟьазгьы абызшәа 
ахьи зымдыруаз ауп.

Фарид дааганы Аҟәа дҭаркит, 
нас Қарҭҟа дыргеит. Аха уаанӡа 
хынтә дыршьырц иақәыркхьан.

15 мшы Қарҭ дҭакын, рыцҳа
шьрада ддырҳәацәон, ҕәҕәала 
дрыпҟон, уи иахҟьаны иваҵарақәа 
ҧшьба ҧҵәан, афымцамчы змаз 
агәыр инацәхыб иаларҵон.

Хара имгакәа ақырҭуа тҟәацәа 
дрыҭнырыҧсахлеит. Гәдоуҭа да
наарга ашьҭахьгьы, акраамҭа 
ишьа ра дзықәломызт. Иаарлас
ны ҞабардаБалкартәыла аҳҭны
қа лақь Нальчикҟа дыргеит. Аха 
рацәак днымхакәа Фарид Аҧс
ныҟа ддәықәлеит. Гәдоуҭа данаа, 
аамҭак азы акомендатура аҟны 
дыҟан. Ус, Зиуар Чычба иашьа За
ури (Аҟәа дҭахеит 1996 ш.) иареи 
еицны абџьарла еиқәных вер
толиотла ирулакгьы Гәдоуҭантә 
Тҟәарчалҟа ицеит ҟабардаа 
ргәыҧ иаланы.

Март 16 рзы Аҭара иаду Наа 
ақыҭа иалахысуан ақәылацәа. 
Наа ақыҭахь инагоу аҩбатәи 
ашьа пыламҩа ҳәа изышьҭоу ала 
Аҭарантә уахь уанцо, ахәы аҟ
нытә ҵаҟа албаарҭаҿы итәан 
Фа  рид дызлаз агәыҧ. Аха абра 
арыцҳара ҟалеит, – аиҿахысраан 
Фарид дахьыҟаз аҭыҧ ааигәара 
игылаз аҵла амахәқәа руак 
иақәшәаз ахы аҧҽыха иаахеит, 
ҕәҕәалагьы ахәра инаҭеит. Ари 
гәаз ҭаз иааигәара иҟаз иҩызцәа 
рахьтә ацхыраара ирҭеит – Аҭа
рантә машьынала Тҟәарчал ахә
шәтәырҭахь дыргеит.

Тҟәарчал ианнеи хәылбыҽ ха
хьан. Даннаргаҵәҟьа аҳақьымцәа 
напы идыркылеит. Ирылшоз иг
мыр хакәа хахахымш иҧсҭа
за  ара иазықәҧон. Март 19 ау
ыха (22 сааҭи 40 минуҭи рзы) 
ахәшәтәырҭаҿ аибашьҩы гәым
шәа Фарид Арҩҭаа иоухьаз ахәра 
ҕәҕәа изхымгакәа иҧсҭазаара 
далҵуеит. 

Фарид Арҩҭаа анышә дамарде
ит Тҟәарчал ақалақь аешьаратә 
нышәынҭраҿы. Ааи, Аҧсадгьыл 
ашәарҭара ианҭагыла, зыжәлар 
рыхьчара иазгылаз аҵеи ахаан
гьы ҧсра иқәӡам.

 
ЗИУАР  АГӘЫМШӘА

 Раҧхьаӡа акәны Шьамтәылантә 
рҭоурыхтә ҧсадгьыл ахь ихын
ҳәыз аҳәаанырцәтәи ҳџьынџьуаа 
дреиуан Зиуар Чычба.

Шьамтәылантә ҳашьцәа Аҧсны
ҟа рыхынҳәра амш еиҳа ианҭынч
рамыз иақәшәеит. 1989 ш. Аҧсуа 
университет аиҟәшара хықәкыс 
ишьҭызхыз ақырҭқәа рахь аҧсуаа 
агәынамӡара аадырҧшуан. 

Зиуар Аҧсныҟа дшыхынҳәыз 
за ҳаз Аҷандаратәи Константин 
Чычба иҩныҟа днарыҧхьеит, их

шара дырхыҧхьаӡаланы дши
бо, аҧа дышимам, ҧас дшишьо 
иеиҳәеит. 

1990 ш. апрель мзазы Зиуар 
дҭаацәарахеит. Ииун 2 рзы Аҷа
ндара ақыҭан, Константин Чыч  ба 
иашҭаҿы гәырҕьаран, ачара изы
руит. Ачарахь иааит Зиуар игәа
кьацәагьы.

1992 ш. Аҟәа, Гәымсҭатәи аилан
хараҭаҿы иаархәахьаз ауада иа
гызиабзаз ҟарҵон. Аҟәаҟа  имиа
сыцызт, аха рынхарҭа иашьеиҵбы 
Заур дахын.

Август 14 рзы Зиуар Аҧсны 
дыҟамызт, Нальчикҟа дахьцаз 
дмаацызт. Аҧсны ақырҭқәа ақә
леит ҳәа аниаҳа аҽныҵәҟьа 
аҧсуаа рыҷкәынцәа гәыҧҩык 
дры ланы шьапыла шьхала маца
ра амҩа иқәлеит. Даара аџьабаа 
ду баны Аҧсны иааит. 

Август 16 рзы Гәдоуҭа зҽааи
дызкылаз 14ҩык аҷкәын цәа 
рҧы зас иӡбахә рҳәеит Аҟәатәи 
аҷкәын Ҭемыр Жанаа. Урҭ дры
лан Зиуар Чычба. Ари аҽны аҷ
кәынцәа Шамиль ибаталион иала
леит. Иаарласны Ҭемыр абаталион 
аштаб аиҳабыс дҟалеит.

Зиуар акырнтә ҧшыхәра дца
хьан, маӡалатәи аҧшыхәратә 
жәы ларақәа иҽрылаирхәхьан. 

«Зиуар ашәара захьӡыз издыр
ӡомызт. Еснагь аҧхьа дгыла зар 
акәын. Зны Мамзыш ь ха аза аигәара, 
ақырҭқәа рхы  р  ҕә ҕәарҭаҟынӡа 
ҳна ӡеит. Аҧшы хәратә жәылара 
ҳала хәын 17ҩык. Наҟааҟ аиҿа  
хысра ҕәҕәа ҟалеит. Абра ақырҭ
қәа рхыҧ са ҟьа га иҭнарҟьаз 
ах қәа руак Зиуар иаҩымсит 
– ихы ахәра аиуит. Араҟа даҽа 
ҩы џьагьы рхәит. Даара хьаас 
иҟаҳ ҵеит Зиуар дахьырхәыз, из
банзар уи аамҭа кьаҿк иалагӡаны 
зегьы дҳалаҵәеит, аҩызцәа зегьы 
ҷыдала пату иқәаҳҵон»,  абас 
дигәалаиршәон уи ицеибашьуаз 
Мераб Ҳашба.

1992 ш. октиабр 1 азы, ашар
ҧаз, 5сааҭки 20 минуҭи рзы 
Аҧсадгьыл ахьчаҩ, апатриот Зи
уар Чычба  иҧсҭазаара ҿахҵәеит.

Зиуар иашьцәаижәлантәқәа 
ахьын хо Аҷандара ақыҭан Чычаа 
рнышәынҭрақәа рҟны идгьыл гәа
кьа дамардеит. 

 
ИШӘАРҬОУП ҲӘА 
ДААНЫМГЫЛЕИТ 

Шьамтәыла аҳҭнықалақь Да
маск иҟоу Кавказтәи акультуратә 
центр «АдыгеХасе» лассылас
сы иаҭаауаз аҿар дреиуан ады
га ҷкәын Гасан Џьаркас (Цеи). 
Уи аҭоурых змоу адыга жәлақәа 
иреиуоу Цеиаа драшьан.  «Адыге
Хасе» аҟны еизоз аҿар реиҧш, Га
сангьы ибарҭан Аҧсны аибашьра 
шеилымгоз.

«АдыгеХасе» аҟны Гасан зны
кымкәа дрыҳәахьан Аҧсны ҟа 
ица разы ашәҟәқәа реиқәыр
шәа раҿы ицхраарц, аха аҧсшәа 
ахьи зымдыруаз ишицәыуадаҩхоз 
рды руан аҟнытә, дмыццакырц 
иаб жьаргон.

1993 ш. февраль азы Гасан 
иҩызцәа иреиҳәеит ииулак
гьы Аҧсныҟа дышцо. Ишәҟәқәа 
еиқәиршәеит. Гани Агрба Аҧсныҟа 
дша ауаз аниаҳа диҧшааит, еица
арцгьы еибырҳәеит.

Гасан иҭахымхеит маӡалаҵәҟьа, 
аҩны имҳәаӡакәа амҩа ақәлара. 
Иҳәеит, аха НхыҵКавказҟа сцоит 
ҳәа ауп иреиҳәаз.

Гасан Џьаркаси Гани Агрбеи 
еиц ны Аҧсны иааит  март 3 рзы. 
Иаразнак ирдыруаз рҩызцәа зла
қәаз агәыҧ ахь ицеит. 

Гасан Аҧсны аҧшӡара игәаҧ
хеит. Ари аҩыза атәыла зыхдырҟьо 
еилкаауп, ҳәа игәы инҭиҳәааит.

Аибашьра амҽхак есааира аҽа
рҭ баауан.

Аҧсадгьыл ахьчаҩцәа ақәылаҩ
цәа даара ааха рырҭо иалагахьан. 
Аҟәа ахақәиҭтәразы анаҩстәи 
ажәылара аиҿкаара рҽаздырхион. 
Март 15 – 16 рзы ажәыларахь 
идәықәлеит, аха ақырҭқәа аҿагы
лара ҕәҕәа еиҿыркааит, ажәылара 
рықәымҿиеит.

Март 16 рзы, ажәылараан 
Гәымс ҭатәи ацҳаҿы Гасан дыр
хәуеит. Аҭыҧ ахыхьчараҿы иман
шәаламызт. Ихәра хьаас имкыкәа,  
дымхьаҵкәа, иҩызцәа дрылагы
ланы ҧхьаҟа деихон. Аха, дук 
мырҵыкәа ҩаҧхьа аҕа ихқәа 
иаахеит. Раҧхьатәи ацхыраара 
иҭара иахьӡеит, нас Гәдоуҭатәи 
ахәышәтәырҭахь дыргеит. Аҳа
қьымцәа дҧырымҟар ауамызт, 
ихәра ҕәҕәан. Дҧырҟазаргьы, 
дза лымҵыкәа иҧсҭазаара дал
ҵуе ит.

Гасан Џьаркас (Цеи) анышә да
мадоуп Гәдоуҭа аешьаратә ны
шәынҭраҿы.

В. АԤҲАЗОУ

Ҳџьынџьуаа рхәыҷқәа – 
рыҧсадгьыл аҟны

Аӡы ахьышьҭрахь игьежьуеит 
рҳәоит аҧсуаа. Уи ус шакәу 

агә ра ҳнаргоит агәаҟра ҕәҕәақәа 
ирыхҟьаны, зыҧсадгьыл ааныжь
ны имцар ада ҧсыхәа змауз, 
адунеи зегьы аҟны иҧсаҟьаны 
иалаҧсоу аҧсуаа ҳхылҵшьҭрақәа 
иахьа рыҧсадгьыл иаҭааны аба
ра лшарас иахьрымоу. 

Аҧсадгьыл ахь ахынҳәразы 
Аҳәынҭқарратә еилакы абар 
уажә шьҭа акыр шықәса ҵуеит 
им  ҩаҧнагоижьҭеи  апроект 
«Ахьышьҭрахь» зыхьӡу. Ари ахь
ӡгьы баша иалрымхӡеит. Апроект 
аҳәаақәа ирҭагӡаны иалыршо
уп ҳџьынџьуаа рхәыҷқәа аҧ
хынтәи аҧсшьаратә мшқәа 
Аҧс ны ирхыргартә еиҧш аҟа
ҵара. Сынтәатәи ашықәс азы 
акә зар, раҧхьаӡакәны Аҧсныҟа 
имҩахыҵит Иорданиантә, Ливи
антә. Егьыс, Аҧсны иаҭаахьан 
Ҭырқәтәылантә, НхыҵКавка
зынтә.

Ҧсшьара ҳәа Аҧсныҟа иааз 
ахәыҷқәа Аҧснытәи аҳәынҭ
қарратә  университет азеи
ҧш н харҭаҿы рыҧсы ршьоит. 
Ахәыҷқәеи, урҭ напхгара рызҭои, 
аиҳа бацәеи уҳәа 79ҩык ыҟоуп. 

Ҳџьынџьуаа хәыҷқәа раҧхьа
ӡакәны Аҧсны ианаҭааз амш 
аҽны урҭ ашәҭ шьыҵәрақәа 
шьҭа рҵеит аибашьра аан иҭахаз 
ҳҵеи цәа анышә иахьамадоу Ахьӡ
Аҧ ша апарк аҟны. Анаҩс, урҭ 
рымҩа хан Аҧсны Аҳәынҭқарра 
Раҧхьатәи Ахада Владислав Ар
ӡынба Анышә дахьамадоу Ешы 

раҟа. Уаҟа ашәҭшьыҵәрақәа 
шьҭа  ҵаны, минуҭктәи ҿымҭрала 
дыр гәаларшәаны аҳҭнықалақь 
ашҟа ихынҳәит. 

Ҳџьынџьуаа рхәыҷқәа мҩахы
ҵит Аҧсадгьыл  ахь ахын
ҳә ра зы Аҳәынҭқарратә еила кы 
ашҟа. Уаҟа имҩаҧгаз аиҧы
лараҿы Аҳәынҭқарратә еила
кы ахантәаҩы Вадим Ҳаразиа 
ахәыҷқәеи урҭ рнапхгаҩцәеи 
бзи ала шәаабеит ҳәа раҳәо, иаз
гәеиҭеит урҭ арахь раара есымша 
ргәы хыҭхыҭуа ишазҧшу. Вадим 
Ҳаразиа ахәыҷқәа иаазыркьаҿны 
ирзеиҭеиҳәеит Аҧсадгьыл ахь 
ахы  нҳәразы Аҳәынҭқарратә 
еила кы аиҿкаара шыҟалаз аҭоу
рых. Дырзааҭгылеит аибашьра 
ашықәсқәа. «Иахьа шәара шәа
хьыҟоу ахыбра ҩнаҭас, цҳас, џьы
нџьс, шәеидызкыло акы акәны 
иҟо уп», – иҳәеит уи. 

Аҧсныҟа ҧсшьара ҳәа иааз 
ахәыҷқәа ргәыҧқәа напхгара 
рыз ҭоз аиҳабацәа даараӡа иҭа
буп ҳәа азгәарҭеит урҭ ҩаӡара 
ҳаракыла иахьрыдыркылаз азы. 
Ирҳәеит Аҧсны аҟазаара агәа
хәара ду шырнаҭо. Ргәы иаана
гоит, жәамш рыҩнуҵҟа, ахәыҷқәа 
рыҧсы ршьонаҵы еишьцылап, 
агәбылра рыбжьалап, аҧхьаҟагьы 
еигәныҩуа иҟалап ҳәа. 

Ҳџьынџьуаа рхәыҷқәа Аҧсны 
рыҧсы ршьонаҵы урҭ ирымоуп 
алшара аҭоурыхтә ҭыҧқәа, аҭыҧ 
ҧшӡарақәа ирҭааны абаразы. 
Иара убасгьы урҭ рҭаараны иҟоуп 
Аҧсны араионқәа зегьы.    

Рныҟәарақәа ирыцырҵоит
Мышқәак раҧхьа Аҧсны иаҭа

аз ҳџьынџьуаа рхәыҷқәа 
есҽны еиуеиҧшым аҭыҧқәа ирҭа
ауеит. «Ахьышьҭрахь» ҳәа хьӡыс 
измоу аҧхынтәи алагер аусура 
аҳәаақәа ирҭагӡаны ахәыҷқәа 
ирыман алшара Иван Папасқьыр 
ихьӡ зху Амилаҭтә библиотека 
аҭаара. Абиблиотека аиҳабы Бо
рис Ҷолариа хаҭала ахәыҷқәа 
рзы аекскурсиа мҩаҧигеит 
ашә  ҟәыҧхьарҭа аҩнуҵҟа. Уи 
ахәыҷқәа ирзеиҭеиҳәеит абибли
отека аҭоурых, идирбеит акыр 
шықәса зхыҵуа, 1840 шықәса рзы  
Франциа иҟаҵаз, аҵыхәтәантәи 
аҳ ишьқаҧ. 

Ҳџьынџьуаа рхәыҷқәа иара 
убас гьы идырбан раҧхьаӡа 
акьыҧхь збаз «Алафқәеи ахь
ӡыртәрақәеи» зыхьӡу Дырмит 
Гәлиа ишәҟәы, раҧхьатәи ан
бан. Ахәыҷқәа ракәзар, иҟоу 
ашо уреи, рааҧсареи акыр ишыр
ныҧшуазгьы, зҿлымҳара дула 
ирзеиҭарҳәоз иазыӡырҩуан, аин
терес рыман. Ашәҟәыҧхьарҭа 
аҩ нуҵҟа имҩаҧгаз аекскурсиа 

анаҩс, аҩбатәи аихагылаҿы 
еиҿ каан ахәыҷқәа официал
ла рҧы лара ахәҭа. Уи иалахәын 
аҧсуа шәҟәыҩҩцәа, аҵарауаа. 
Аиҧылараҟны дықәгылеит, хаҭа
ла ахәыҷқәа ирызкны ииҩыз 
ажәеинраалагьы даҧхьеит апо
ет, апрозаик Анатоли Лагәлаа. Уи 
иажәеинраала ацыҧҵәаха ааҳ
гоит. 

Ҳара ҳашьхақәа гәырҕьоит 
                 ианырбауа рҵеицәа, 
Амҵәыжәҩақәа аиуеит Аҧсны! 
Ажәытәтәи афырхацәа, 
         агәымшәақәа, аҕьеиҩцәа, 
Рхылҵшьҭрақәа 
                      ҳзааит игәыкны!..
Ҳџьынџьуаа рхылҵшьҭрақәа 

рҧы лара хадырҭәаауан Аҧс 
нытәи ашколхәыҷқәа рықәгылара. 
Урҭ аҧсышәала ажәеинраалақәа 
ирыҧхьон. Аибашьраан иҭахаз 
апоетесса Саида Делҧҳа лашәа 
налыгӡеит ашәаҳәаҩ қәыҧш, «Ты 
Супер» аҟны аҧхьахә згаз Вале
риа Адлеиба.

Ш. ТОРЧУА

Ауаҩи азакәани
Адгәыр Агрба: аусқәа зегьы – аҵыхәтәанынӡа
2023 шықәса актәи ашы қәс

бжазы апрокуратура аусбарҭақәа 
русура аихшьалақәа ирызкын ав
густ 7 азы имҩаԥысыз апрокура
тура Хада аколлегиа аилатәара. 
Ажәахә хада ҟаиҵеит Аусҭҵааратә 
усбарҭа аиҳабы Даур Амҷба, – 
иаанацҳауеит Апсныпресс.

Апрокурор хада Адгәыр Агр
ба ажәахәҟаҵаҩ иахь, иара 
убас аилатәараҿы иҟаз зегьы 
рахь имаҷымкәа азҵаарақәа из
цәырҵит. 

– Сара абраҟа исаҳарц сҭахуп 
имҩаԥысуа атәы, – иажәа ха
циркит иара. – Избан аусқәа 
изырмыхәаԥшуа, издыргәагәауа? 
Исҭахуп зегьы ираҳарц, ирдыруа
зарц ҳаҩнуҵҟа имҩаԥысуа: шаҟа 
ус ирыхәаԥшу, аконституциатә 
хыр харҭа змоу усқәа шаҟа аӡ
барҭахь иҳашьҭхьоу, урҭ ахьыҟоу, 
ианхыркәшахо, аӡбаҩцәа абарҭ 
аусқәа рганахьала ҳара иҳар
ҳәауа. Абарҭқәа зегьы абан ӡа
ҳачҳауеи. Рҭак ҟазҵода абарҭ 
азҵаарақәа? Абри ауп сара иса
ҳарц исҭаху, раԥхьатәи амш инар
кны абри ауп сгәы иҵхауа. 

Иазгәеиҭеит аусқәа зегьы 
аҵы хә тәанынӡа ишнагалатәу. 
Апро курор хада ирабжьиге
ит ақәгылара ԥшӡақәа рҟнытә 
апроку ратура аусбарҭақәа рҟны 
иҟоу хықәкылатәи апроблемақәа 
ры ла цәажәарахь ииасырц.

–Ҳара аусқәа реиқәырҽаҽара 
ҳҽазаҳкуам. Апрокуратура хада
ҿы аконвеиер ҳамаӡам, иҳазгы
лаӡам ҩажәижәабаҩынҩажәа 
том ахьеизаҳгаша астанок. Аӡбар
ҭахь аусқәа наҳашьҭуеит, арахь 
аӡәымзар аӡәгьы абахҭа дҭа
тәаӡам, – игәы иаланы иҳәеит Аг
рба. 

Иара иргәалаиршәеит Аԥсны 
Ашьауӷатә  кодекси  Ашьау
ӷаусеилыргаратә кодекси аиҭа
к рақәа рылагаларазы ажәа
ла   галақәа разыҟаҵара иазкыз 
аусу ра атәы. 

–Шаҟа аус аауаз шәарҭ зегьы 

ибзиаҵәҟьаны ижәдыруеит. Апро
куратура аусбарҭақәа зегьы уи 
иадыԥхьалан. Атәыла Ахада абри 
аусура дахагылт. Ҳажәалагалақәа 
наҳашьҭит Жәлар Реизарахь. 
Иаба ҟоу аӡбамҭа, иабаҟоу аҩны 
ар баандаҩра? Иҟазшыҟаз иаан
хеит. Шәааи, абри ҳалацәажәап, 
–ирыдигалеит апрокурор хада.

Агрба иаҵишьит аусҭҵааҩцәеи 
мамзаргьы апрокурорцәеи 
рахьтә дызусҭазаалак акор руп
ционерцәа рахьтә аӡәы ихы 
иақәиҭ тәра «дазааԥсазар» , 
убри аганахьала афактқәа шьа
қәырӷәӷәахар, иара ус еиԥш иҟоу 
аусзуҩцәа рызҵаара аҭыԥ ишы
қәиҵауа.

–100 миллионк рӷьычит – 
рхы иақәиҭуп, 160 миллионгьы 
рӷьычит – рхы иақәиҭуп. Ҳара 
даҽа мҩак ҳанылеит, ҳазхәыцуан 
абри  аус  аԥхьҳарҟәҟәаарц ,  
Жәлар Реизара ашҟа ҳхы ҳархеит 
аҩ ны арбаандаҩра аиԥш иҟоу 
аԥҟара амч аанаҳкыларц азы, аха 
уигьы ҟамлеит, – иҳәеит Агрба.

Апрокурор хада Адгәыр Агрба 
иара убас иазгәеиҭеит, дарбан
заалак инапы зҵеиҩыз азы аҭак 
шыҟаиҵауа.

– Ашьауӷатә, Ашьауӷаусеи
лыр   гаратә  закәанԥҵараҿы 
акор руп циатә усқәа рганахьа
л а  и з а к ә ы з а а л а к  а к т и в 
рак уаҳа иҟалараны иҟаӡам. 
Шәа ра шәахь зҵаара сымам. 
Аб ри аам  ҭа ла исаҳарц, избарц 
исҭа   хыз зегьы збеит. Шәарҭ 
аӡәырҩы шәҿаԥхьа иқәгылаз 
аус нагӡатәқәа шәымч рықәхеит. 
Уаан ӡагьы акритика шәзызуан, 
а б р и г ь  а б р и г ь  ҟ а ҵ а т ә у п 
ҳәа шәыхшыҩ азысышьҭуан, 
аӡәы рҩгьы иаадырԥшит рҟазшьа, 
рпринципра . Дарбанзаалак 
ина  пы нҵамҭа аҭак ҟаиҵароуп. 
Акор рупциатә хырхарҭа змоу 
аус қәа 1520 инареиҳаны арес
публикаҿы имҩаԥысуеит, аара 
зду зегьы ршьапы иақәиҭуп. 
Ауаа  ҳхыччо  аҟынӡа  ине
ит. Иҳа моуп имаҷымкәа егьырҭ 
аусқәагьы. Уаҟа аҭагылазаашьа 
аҽакуп, ауаа ырбаандаҩуп. 
Акор рупциатә усқәа ирыҵаркуа 
атәы акәзар, араҟа даҽа прин
ципк шьақәгыланы иҟоуп – ша
ҟа ирацәаны иуӷьычыз аҟара, 
убасҟак алшарақәа уоуеит ухы 
уақәиҭзарц азы, – игәы иаланы 
иҳәеит апрокурор хада Адгәыр 
Агрба. 

Ур ҭ  р ш ь а  р ы ҧ х ь е и т

Дыгов Мухамед Ауес-иҧа Канукоев-Трунов Руслан Геннади-иҧа

Нанҳәамза 14, 1992 шықә
сазы аҧсуа жәлар ашәар ҭа

ра иҭагылеит. Аҧсуаа ргәырҽа
нӡамкәа ақырҭқәа рыжәлеит. 
Ҭо у рыхла ибеиоу ҳаҧса д гьыл 
Аҧсны ақырҭуа инапаҟны иа
аигарц иақәикит. Аха ҳашьцәа 
гәкажьрак ҟамҵакәан, рҽааид
кылан еихеит ҧхьаҟа. 

Аибашьраан аҧсуа жәлар иҕә
ҕәа ны адгылара роуит Нхыҵ Кав
казынтәи. 

Нанҳәамза 15, 1992 шықәсазы 
аҧсуа жәлар ирыцхраарц хатә
гәы ҧхарала аибашьцәа раҧхьа 
дгыланы Аҧсныҟа дааит Сулҭан 
Сосналиев. Урҭ рхыҧхьаӡара 
ҩнызықьҩык рҟынӡа инаӡоит.

Аҧсны рхы ақәырҵеит 260
ҩык. Урҭ рхыҧхьаӡараҿы иҟоуп 
ҞабардаБалкариантәи иааз Ды
гов Мухамед Ауесиҧеи Кануко
евТрунов Руслан Геннадииҧеи. 
Рыҧсҭазаара ианалҵуаз Мухамед 
20 шықәса ракәын ихыҵуаз, Рус
лан 19 шықәса. Иахьа рыҧсы ҭаны 
рыуаажәлар ирылагылазҭгьы 50 
шықәса рхыҵуазаарын.

Дыгов Мухамед Ауесиҧа ди
ит ажьырныҳәамза 4 , 1973 
шы қә  сазы Ҟабарда Бақсан 
ақа лақь аҟны. Уаҟа далгеит аб
жьа ратә школ №2. Анаҩс аҳа
сабеилыргара акурсқәа дырхы
суан. Уи ашьҭахь аҵара иҵон 
атехникатә абжьаратә ҵараиурҭа 
аҟны. Иҵара аныхиркәша арратә 
уалҧшьа наигӡон Москва.

Ауес Тоуканиҧа иҧшәма
ҧҳәыс Светланеи иареи ҧшь
ҩык ахшара рааӡон. Мухамед 
зе  гьы дреиҳабын, анаҩс ҩыџьа 
иаҳәшьцәа Замиреи Халимати, 
иашьеиҵбы Муаед.

Аибашьра ианалага, Мухамед 
Аҧсныҟа дааит цәыббрамзазы. 
Иара далан Гена Карданов ико
манда. Деибашьуан Мрагылареи 
Гәымсҭатәи афронтқәа рҟны. 

Ҭагалан инаркны Аҧсны аҭагы
лазаашьа еиҳаеиҳа ицәгьахон. 
Убысҟан  Гена 13ҩык ауааҧсыра 
ицны Мрагыларахь рхы дырхе
ит. Урҭ рхыҧхьаӡара аҟны дыҟан 
Мухамедгьы.

Абҵарамза 30 рзы Очамчыра 
араион Маркәыла ақыҭан иҭа
хаз итәылауаа: Абаев Руслан, 
Хагабанов Арсен, Харунов Лео
нид аҵыхәтәантәи рымҩахь 
ианынаскьаргоз аҽны ауп Му
хамед аибашьрахь дыҟазижьҭеи 
иҭаацәа рыбла аҭаҧшра аниаӡаз.     
Иааигәахон 1993тәи ашықәс 
ҿыц. Аҧшьбатәи амш аҽны иара 
ихы ҵит 20 шықәса. Аамҭала 
Аҧсны иҭынчран. Убри азы дхы
нҳәуеит иҩныҟа, иҭаацәеи иареи 
имш иира еицазгәарҭарц азы. 
Светеи Ауиеси ргәырҕьара ҳәаа 
ама мызт. Ргәы иаанагон рыҷкәын 
шьҭа раҧхьа дыҟазаауеит ҳәа, 
аха иара дшыхынҳәуаз атәы реи
ҳәеит. Иҳәон даангыларц азы, аха 
даанымгылеит.

Ажьырныҳәамза, 1993 шықәса
зы Карданов игәыҧ Тҟәарчалҟа 
идәықәҵан. 

Жәабранмза 19 аҽны ҳаиба

шьцәа аҧшыхәра ицеит. Ианыхы
нҳәуаз  рымҩа аҕацәа акәшаны 
иркит. Аиҿахысра ҕәҕәа ҟалеит. 
Араҟа дҭахоит Мухамед Дыгов. 
Хәымш иҧсыбаҩ рырҭаӡомызт, 
анаҩс еиҭнырыҧсахлеит итҟәаны 
ирымаз ақырҭқәеи иареи. Дыгов 
Мухамед Ауесиҧа ианашьоуп 
«Леон» иорден.

Канукоев – Трунов Руслан 
Геннадииҧа диит жьҭаарамза 
5, 1973 шықсазы. Далгеит 
Лечинкаитәи абжьаратә школ. 
Анаҩс Нальчик ақалақь аҟ
ны дҭалоит абжьаратә техни
катә ҵараиурҭа. 1990 шы
қә сазы дҭалоит Ҟабардатәи 
аҳәын ҭқарратә университет ақы
ҭанхамҩатә механизациа ахыр
харҭала. 

Нанҳәамза 16, 1992 шықәсазы 
аибашьара ахалархәразы хатә
г ә ы ҧ х а р а л а  Ҟ а б а р д а н т ә и 
Аҧсны ҟа дааит. Деибашьу
а н  Гә ы м с ҭ а  а ф р о н т  а ҟ н ы . 

Агазеҭ  адҵала иҩым астатиа ахә аредакциа иазшәаӡом.                                                          Агазеҭ  ахә – 20 мааҭ. 

(Алгарҭа) У р ҭ  р ш ь а  р ы ҧ х ь е и т
Жьҭа арамза 2, 1992 шықәсазы 
Гаг ра ахақәиҭтәра азы аҕацәа 
дыр ҿагылан. Анаҩс иара диасу
еит Мрагыларатәи  афронт ахь. 
Ихы дамеигӡакәа аибашьцәа 
рыгәҭа дыҟан еснагь.

«Саб иҩны 
сыҟоуп»

Елена Соколовскаиа еиҭалҳәеит 
Аҧсны ҵакыс иамоу лара лзы.

–Сара Елена сыхьӡуп, исыжә
лоуп Соколовскаиа. Исхыҵуеит 
44шықәса. Сиит, сааӡеит ақалақь 
Ростов. Уажәы сынхоит Москва, 
аҭаацәара салоуп, хҩык ахәыҷқәа 
срануп. Сыҧсҭазаараҿы избахьоу 
рацәоуп: ацәгьа, абзиа, аибашьра, 
иузааигәо ицәыӡра, ибзианы из
дыруа цәаныррақәоуп.

Схәыҷра ашықәсқәа инадыр
кны, сара саб исзеиҭеиҳәон иҧс
ҭазаара иалагаӡаны дахьыҟаз 
атәылақәа рҿы иибаз, иаҳаз, игә
никылаз зегьы. Иара дыҟан Ер
мантәыла, Испаниа, Венесуелла, 
Урыстәыла иаҵанакуа ақалақьқәа 
акыр рҿы. Аха, изныкымкәа исзеи
ҭеиҳәахьан Аҧсынтәыла иазкыз 
ажәабажьқәа. Аҧсны аҭоурых зе
гьы идыруан. Аҧсуа гәыцқьа из
ҭан. «Страна души моя Апсны» – 
иҳәон иажәабжьқәа реиҭаҳәара 
хациркаанӡа. Аҧсны ахьаа, иара 
ихьаахеит 1992шықәсазы аи
башьра хлымӡаах аналага. Саб 
ама шәыр ҕәҕәа дахьақәшәаз 
иахҟьаны ишьапқәа ицәыӡхьан. 
Аибашьра дцартә алшара шимам 
атәы идыруан. 

Аҧсны инхон иҩызцәа гәа
кьақәа, иара ишиҳәоз ала иашьцәа. 
Зегьы еибашьуан, рыҧсадгьыли 
рыжәлари рыхь чон. Изныкымкәа, 
иҩынтәымкәа дцарц иақәиклон. 
Аха даанаҳкылон. Аҧсны иҟа
лаз атрагедиақәа: Лаҭатәи, 
Марттәи ажәылара уҳәа зынӡа 
ддырчмазыҩуан. «Схаҭа уа сыҟа
мзаргьы, сгәи сыҧси уаҟа иҟоуп», 
– ҳәа иажәа иалан еснагь.

Цәыббрамза 30ныҳәа духе
ит ҳара ҳзы. Саб ицәаныррақәа 
рылацәажәара цәгьоуп. Хара 
им гакәа ҳаҭааит Аҧсны. Аҧсны 
ҧшӡа, усҟантәи акәӡамызт. Аҳәаа 
ҳанахыс «наконецто я дома» – 
«сыҩны сыҟоуп» иҳәон инапы 
игәы иадҵаны.

Аҧсны ахәрақәа игәы идыр
хьуан, ддырҵәуон, ибон ашәы 
зшәыз  аҳәсақәа , р гәырҩа 
ахьын ӡаҵаулоу, рыблақәа ирхы
убаалартә иҟан. Шаҟа ҧсҭазаара 
ҿахҵәеи? – агәҭахәыцрақәа 
нҵәа шьа рымаӡам, аха аҭак 
ҟа ҵашьагьы ыҟаӡам. Ауаҩы да
ныҷкәыноу еиҳа иҽацәигоит, 
аха зықәрахь инеихьоу изы 
ихьанҭоуп.

Аҧсны ҳанаҭаалакгьы раҧхьаӡа 
ҳаангылон Гагра ақалақь, амшын 
аҟәараҿы игылаз аҩнқәа руак 
аҟны. Аҧшәмаҧҳәыс Сусанна 
лыхьӡын. Амшын аҟәараҿы ам ра 
агылара ианалагалак саб дца
ны ахаҳә аҟны дтәон. Саргьы  
снаиватәон, ҳҩыџьагьы ҳхәыц
рақәа ҳаашьҭырхуан.

Аҧсны ҳахьынӡыҟаз, саб еси
ааира иажәа иалаҵаны иҳәон, 
«исҭахӡам Ростовҟа сцар, уаҳа 
сшымаауа здыруеит, араҟа са
анхар сҭахуп». Мап ицәаҳкуан 
хымҧада, ара дааныжьны ҳаш
ҧацоз.

Аҩныҟа ҳхынҳәырц ҽнак шагыз, 
ашьыжь сцәа ҧша хьшәашәак 
наласит, саанарҧшит, снаҧшит 
амшынахь, саб аҟәараҿы диан. 
Сыҩны сцеит, ажәҩан да
ҵаҧшуан, инапқәа игәы иқәын, 
ды хьшәашәахьан…

Саб иҧсҭазаара далҵит Аҧсны. 
Аҧсны ауп иҧсы ахьыҟоу. Есы
шықәса сизаауеит имаҭацәа сы
маны. Аҧсны аҳәаа сахысны 
са налалалак, «я у папы дома»– 
сҳәоит еснагь.

Сандра БЕНИАҦҲА,
ААУ афилологиатә факультет

ажурналистика аҟәша
2-тәи акурс астудент

Жәларбжьаратәи ашахматтә фестиваль

Еилкаахеит аиааира згаз
Август 2 инаркны 9 азынӡа Аҟәа имҩаԥысуан XX Жәлар

бжьаратәи ашахматтә фестиваль «Аԥсны Open 2023». Уи аз-
кын 19921993 шықәсқәа рзы Аԥсны жәлар Рџьынџьтәылатә 
еибашьраҿы Аиааира 30 шықәса ахыҵреи Аԥсны Аҳәынҭқарра 
Ахьыԥшымра азхаҵара 15 шықәса ахыҵреи. 

Аԥсны ашахмат Афедерациа 
апрезидент, афестиваль ам

ҩаԥгаҩ Константин Ҭыжәба ага
зеҭ «Аԥсны» аредакциахь изла
аицҳаз ала, афестиваль инҭагӡаны 
имҩаԥысит ашахматтә хәмар
рақәа ԥшьба: адуцәа, 12, 10, 8 
шықәса рҟынӡа зхыҵуа ахәыҷқәа 
рыбжьара аицлабрақәа хԥа. 

Афестиваль рхы аладырхәт 
Аԥсны иахьабалак арегионқәа 
рҟнытә ақәрақәа зегьы ирыҵаркуа 
ашахматасыҩцәа 150ҩык, иара 
убас Урыстәылантәи асасцәа.

Адуцәа реицлабраҿы аиааира 
игеит ФИДЕ азҟаза Роберт Сафин 
(Набережные Челны), аҩбатәи 
аҭыԥ ааникылеит ФИДЕ азҟаза 
Игор Уриупин (Тамбов), ахԥатәи –
Тристан Кәарацхьелиа (Аҟәа).

Иалкаахеит еиуеиԥшым аноми
нациақәа рҟны аиааира згази 
аԥхьахәқәа заузи: амилаҭтә реи
тинг зманы иала хәыз рыҩнуҵҟа 
–Богдан Турков (Аҟәа), Сергеи 
Миносиан (Очамчыра), Саиаҭ 
Сабекиа (Аҟәа); аветеранцәа 
рыб жьара – Талгат Шаинуров 
(Челиабинск), Валери Ахмадеев 
(Набережные Челны), Констан
тин Ҭыжәба (Аҟәа); арԥарцәа 
рыҩнуҵҟа – Михаил Зелианин 
(Москва), Нестор Багаҭелиа, 
Аскар Аџьынџьал (Аҟәа); аӡ
ӷабцәа рыбжьара – Сарида 
Ла кәатаа (Аҟәа), Мариа Ива
нова (Сыктывкар), Ксениа Лист
кова (ХантыМансииск); аҳәса 
рҩнуҵҟа –Богдана Шестакова 

(Перм), Светлана Шикута (Хан
тыМансииск).

8 шықәса рҟынӡа зхыҵуа аҷ
кәынцәеи аӡӷабцәеи реицла бра
ҿы актәи аҭыԥқәа ааныркылеит 

Дмитри Коробеиников (Новыи 
Уренгои), Анна Ԥалаванӡиа (Аҟәа), 
аҩбатәи – Вадим Басиев (Санкт
Петербург), Дана Ҭарба (Аҟәа), 
ахԥатәи – Александр Акчурин 

(Химки), Софиа Абыдба (Аҟәа). 
10 шықәса рҟынӡа зхыҵуа аҷ

кәынцәеи аҭыԥҳацәеи рыбжьара 
аԥхьахәтә ҭыԥқәа абас еизшахе
ит: актәи аҭыԥқәа – Армен Топ
чиан (Гәылрыԥшь), Ксениа Лист
кова (ХантыМансииск): аҩбатәи 
аҭыԥқәа – Дамир Ҳа луашь 
(Гәдоуҭа), Василиса Михаилова 
(Ҭа ҭарсҭан); ахԥатәи аҭыԥқәа – 
Тимофеи Иванов (Сыктывкар), Ев
ридика Михаилиди (Аҟәа).

12 шықәса рҟынӡа зхыҵуа аҷ
кәынцәеи аӡӷабцәеи рбжьара 
ак тәи аҭыԥқәа ааныркылеит – 
Нестор Багаҭелиа (Аҟәа), Поли
на Марченко (Аҟәа), аҩбатәи 
аҭыԥқәа – Дамир Ҳалуашь 
(Гәдоуҭа), Вероника Шатилова 
(Дмит ров), ахԥатәи аҭыԥқәа – Ар
мен Топчиан (Гәылрыԥшь)́, Марга
рита Шатилова (Дмитров).

Аԥхьахәқәа зауз зегьы ирана
шьан ахраҿақәа, амедалқәа, 
агра мотақәа, аԥаратә ҳамҭақәа.

Афестиваль еиҿкаан аҿари ас
порти русқәа рзы Аԥсны Аҳәын
ҭеилакы иҟанаҵаз афинанстә 
цхы раарала.

Аԥсны еицырдыруа анападкы
лаҩцәа Леван Ҭыжәбеи Акоп Ира
диани аԥхьахә ҷыдақәа аԥырҵеит 
абаҩхатәра злоу ахәыҷқәа рзы. 
Аԥаратә ҳамҭақәа роуит Тристан 
Кәарацхьелиа, Нестор Багаҭелиа, 
Сарида Лакәатаа, Богдан Турков, 
Армен Топчиан, Дмитри Коробе
иников.

Абиҧарала еимырдо2023 шықәса нанҳәамза 3 
инаркны 7нӡа жәлар рхортә 
кол лективқәа рфестиваль «Моё 
сердце в горах» ҳәа хьӡыс из
маз мҩаҧысит Нхыҵ Уаҧстәыла 
аҳҭнықалақь Владикавказ аҟны. 
Афестиваль иалахәын Урыстәыла 
Афедерациеи аҳәаанырцәтәи 
аҳәын ҭқаррақәеи рҟынтә, ҩажәа 
инар зынаҧшуа ахротә кол лек
тивқәа. 

Афестиваль аиҿкааҩцәас иа
моуп – иавтаномтәуикоммер
цатәым аиҿкаара «Содействие 
и развитие культуры и массовых 
коммуникации», «Культурный 
район»,  аҳәынҭқарратә абиуџьет 
усбар ҭа «Республиканский Дом 
народного творчества». 

Аф ест и в а л ь х ы қ ә к ы  х а 
дас иазықәгылан еиуеиҧшым 
ами лаҭ қәа рхаҭарнакцәа реи
ҩызаратә еизыҟазаашьақәа рыр
ҕәҕәара, аус еицуразы аформат 
ҿыцқәа раҧҵара, арҿиара аҳәа
ақәа ирҭагӡаны еиуеиҧшым 
акуль турақәа реимадара.

Уи Аҧснынтәи рхы аладырхәит 
И.Е. Кортуа ихьӡ зху жәлар 
рыр ҿиаратә центр адиректор – 
Кәарҷиа Нур Еремеииҧеи, Р.В. 
Дасаниа ихьӡ зху Гәдоу ҭатәи 
акультура ахан аҟны еиҿ
каау, аҿартә фольклортә ан
самбль «Ахьышьҭреи». Афести
валь мҩаҧысуан Владикавказ 
ақалақьтә баҳчақәа руак  аҟны. 

Жәлар рныҳәа «Задалески На
на» амш аҽны, имҩаҧган акон
церт ашьхаҳаракыратә қыҭа 
За далеск аҟны, иара убас уаҟа 
им ҩаҧган аишәа гьежь «Песнь 
о героях» ҳәа хьӡыс измаз, 
«ашәаҳәаразы аҟазара акласс». 

Афольклортә ансамбль «Ахьы
шьҭра» афестивальтә усмҩа
ҧ  га тәқәа қәҿиарала рхы ры
ла дырхәит. Рықәгыларақәа 
хыр кә шахон лыссаамҭа еихы

мсыҕьуаз ахәаҧшцәа рна пеин
ҟьарала.

Иахьабалак ҳара ҳделегациа 
гәыкала ирыдыркылон. Ансамбль 
анапхгаҩцәа Гәынба Есмеи Џье
ниа Саидеи аишәа гьежь аҟны 
рықәгыларақәа рыла уи алахәцәа 
дыршанхеит. 

Саида Родикиҧҳа Џьениа ла
жәахә «Типографические особен
ности ладометодических форм 
погребальных песенплачей аб
хазов» ахьӡын, Есма Заканиҧҳа 
Гәынба – «Свадебный обряд аб
хазов: функционирование тради
ции в современном социуме». 

Аколлектив «Ахьышьҭра» ианар
шьеит афестиваль аҧхьахә. Нур 
Кәарҷиа – «Ажәларқәа рыбжьара 
акультура арҕәҕәареи арҿиаратә 
еимадара рыбжьаҵареи» ир
зынархоу илагалазы  ианашьан 
ақалақь Владикавказ админи
страциа аҳаҭыртә шәҟәы. 

Есышықәса имҩаҧырго аны
ҳәа «Задалески Нана» але
генда ахылҿиаан иҟоуп. Нана 
аҧ ҳәыс лакәын изахьӡыз. XIV 
ашәы шықәсазы аланқәа аамҭа 
цәгьа иҭагылеит. Ампыҵахалаҩ 
Ах сак  Темур  иҧсҭыр има
н ы  а л а н қ ә а  р е и л ы н х а р ҭ а 

ҭыҧ хирб гало, рыҩнқәа амца 
рыц реиҵо, инирҵәо далаге
ит. Араҟа иццышәыртәоз 
ақы ҭақәа рыҟны Нана зха
ла иаанхаз ахәыҷқәа рыҧсы 
еиқәлырхарц азы еидылкыло 
да лагеит. Анаҩс лыҽӡаны, илы
маны лҿаалхеит ашьхарахь. Нана 
дхьаҧшуан, ампыҵахалаҩцәа 
лы хьӡар ҳәа дшәон. Иахы
сит Цагат, ашьха ашьапахьы 
иахьы нылбааз Дигориатәи аҳа
ҧы рылаҧш иҵашәеит, уаҟа 
рҽырҵәахит. Лара уахиҽни 
ахәыҷқәа дырхылаҧшуан. Уи 
ашьҭахь Нанеи ахәыҷқәеи Зада
леск аҟны Текоеваа рҭаацәара 
иақәшәеит. Уаҟа илыдыргалеит 
ҭаацәарацыҧхьаӡа ахәыҷқәа ша
ны ирылҭарц азы, аха лара мап 
ацәылкит. Анаҩс ақыҭанхаҩцәа 
еицхырааны аҩны рыздыргылеит, 
уаҟа анхара иалагеит. Ицон аамҭа. 
Абасала ахәыҷқәа ирызҳауа, 
иҿио иалагеит.

Ари аҧҳәыс лыхьӡ аӡәгьы иры
здыруамызт, ахәыҷқәа Нана ҳәа 
ларҳәон, ус иагьаанхеит. Иахьатәи 
аамҭазы Нхыҵ Уаҧстәылан «Зада
лески Нана» илызкны есышықәса 
имҩаҧыргоит аныҳәа, нанҳәамза 
актәи амчыбжь иалагӡаны. 

«Задалески Нана» ауаҧсаа 
ргәаҵаҿ дыҟазаауеит дуаҩы ла
ша ны. Лыхьӡ еиҭаганы иуҳәозар 
«иҧшьоу» «ауҧшәыл» ауп иа
анаго. Иахьазы Дигориа аҟны 
аиҳабацәа аишәа ианахатәоу 
лгәа лашәара иазкны аныҳәаҿа 
шьҭырхуеит. Иара убасгьы, лара 
илызкны имаҷымкәа ашәақәа 
аҧырҵахьеит, ирыҩхьеит ажәе
ин раалақәа. 

Жьҭаарамза 26, 1992 шықәсазы 
уи дызлаз агәыҧ Очамчы
ра ақалақь рнапахьы иаар
гарц рыӡбеит. Араҟа аиҿахысра 
ҕәҕәақәа руак аан иҩызцәа 
шихьчоз, ихаҭа фырхаҵарыла 
дҭахоит. 

Канукоев – Трунов Руслан 
Генадииҧа дҭахеит жьҭаарамза 
26, 1992 шықәсазы. Ианашьоуп 
«Леон» иорден.

Ҳара иахьа иҳамоуп аҭынчра. 
Уи аҭынчра зыбзоуроу абас еиҧш 
иҟаз, ҳәатәеиқәшәарыла ҧхьаҟа 

ицоз, афырхацәа гәымшәақәа 
роуп.

